




Samoan

B A H Á' Í 
P R A Y E R S



BA H Á’ Í  PR AY ER S (Sa moa n)
Tu si  Tat a lo  B a há’í

Copyright © National Spiritual Assembly 
of the Bahá’ís of Samoa 
All rights reserved

Printed with permission by 
Bahá’í Distribution Service of Australia

1st Edition, May 2022 
Version 1.2.



“Amuia sefanua, ma sefale,  

ma se nofoaga, ma se aai,  

ma se loto, ma se mauga,  

ma se lafitaga, ma se ana,  

ma se vanu, ma se laueleele,  

ma se sami, ma se motu,  

ma se laufanua laugatasi o loo faia ai  

le tautauina o le Atua,  

ma viia ai Lona mamalu”.

—Bahá’u’lláh



“La’u auauna e, tautalatala atu ia ifuaiupu a le 
Atua na tuuina atu ia te oe, epei ona tautalatala 
ai i latou o e ua avatua ia latalata atu ia te Ia, ina 
ia mafai ai e le malie o au pesega ona faamuina o 
lou lava agaga, ma tosina atu ai loto o tagata uma 
lava. O se tasi lava na te taulotoina pe faitauina 
atu neifuaiupu nafaaalia mai e le Atua i le mea 
lilo o Iona afeafe, o le a le pine ona faasalalauina 
atu faalautele e agelu salalau solo a le Malosi uma 
le sasala o upu o loo manavaina atu e Iona gutu, 
ma o le a faasapotupotuvaleina ai loto o tagata 
amiotonu taitoatasi uma lava. Ui lava la ina sa i ai 
muamua ia te ia le le mautinoa lelei o Iona uiga, ae 
peitai o le malosi o le alofa tunoa na foaiina alofa 
atu ia te ia, po o le vave po o le tuaifoi, e ao lava 
ona manao efaamasani Iona malosi i Iona lava 
agaga. O mea lilo lava na o le Faaaliga a le Atua 
na faatulafonoina mai e tusa o lefinagalo o Ia o Le 
o le Pogai o le mana ma le poto.”

 TATALO 
FA’APITOA



TATALO O LE MAFUTAGA MA LE ATUA

“E tofu tatalo o le mafutaga i aso taitasi … E sa’oloto 
lava le tagata i lefilifilia o se tatalo mai tatalo nei 
e tofu, ae ia tausisi i faiga ua tusia mo le faiga o 
nei tatalo, ma ia tusa foi ma faatonuga uma o loo 
faatonuina ai.”

M a i  l e  t u s i  n a  t u s i a  m o  S h o g h i  E f f e n d i

“Ole uiga o taimi; ‘taeao’, ‘aoauti’, ma le ‘afiafi’ e pei 
ona taua mai mo le faia ai o Tatalo o le Mafutaga 
efaapenei. O le ‘taeao’, eamata mai ina ua oso le la 
seia oo i le aoauli, o le ‘aoauti’, e amata mai i le tu 
tonu o le la seia oo i le goto o le la, a’o le ‘afiafi’ e 
mai le uma o le goto o le la seia maea le lua itula 
talu mai le la goto’’.

O t o o t o g a  m a i  l e  Tu s i  T h l a f o n o

TATALO PUUPUU O LE MAFUTAGA

E tasi le faiga i le lua sefulu fa itula i le aoauli

To’u Atua e, ou te molimau atu, na faia e Lau Afio 
L a’u ina ia ou iloa Oe ma tapuai atu ia te Oe. Ou 
te tautino atu i lenei itula, lo’u augavale ma Lou 
malosi, o lo’u mativa i le ma Lou tamaoaiga.

E leai lava se tasi Atua na o Oe, o le Fesoasoani 
i Puapuaga, o le Puna-o-le-Ola.
.............................................................  B A H Á ʼ U ’ L L Á H

TATALO FAALEOGALUA O LE 
MAFUTAGA

E faia i aso taitasi i le taeeo, aoauli ma le afiafi

O se tasi efia tatalo iafafano ona lima 
mafaapea atu:

Lo’u Atua e, faamalosia lo’u lima ia mafai ai ona 
taofia Lau tusi i le mausali o le a le mafai ai e ’au 
a le lalolagi ona malo i ai. Leoleoina mai le soona 
fetagofi i ai o so o se tasi lava e le auai. E moni, o 
Oe o le Malosiuma, o le Mamana Silisili.

A o mulumulu mata ia faapea atu o ia:

Lo’u Alii e, ua liliu atu o’u mata ia te Oe! 
Faapupulaina i le malamalama o Ou fofoga. 
Puipui mai le soona liliu atu i so o se tasi vagana 
ai Lau afio.

Tu i luga, ma faasaga i Qiblih (Bahji po o 
‘Akká) ma faapea atu:

Ua molimau le Atua e leai lava se tasi Atua na o 
Ia. O malo o Faaaliga ma le foafoaga o Ana ia. E 

moni, na faaalia e Ia o Ia o Le o le Punaaso o le 
Faaaliga, o Lesa fetalai mai Sinai, o Lena mafai ai 
ona susulu le Tafailagi Silisili, ma gagana mai ai 
le Laau-Lote i tala atu o le mea e le i uia e se tasi, 
ma o Le na mafai ai ona folafolaina mai le valaau 
i tagata uma o loo i le lagi ma luga o le lalolagi: 

“Faauta ua afio mai le Puleaoao-Uma. O le lalolagi 
ma le lagi, mamalu ma le pule e o le Atua ia, le 
Alii o tagata uma, ma o le Puleaoao o le Nofoalii 
i Luga ma le lalolagi i lalo nei”.

Ona punou lea ma lima i tulivae ma faapea 
atu:

E silisili a’e Oe i luga o a’u viiga ma viiga a so 
o se tasi e ese mai ia te a’u, i luga a’e o a’u ma 
faamatalaga a i latou uma o loo i le lagi ma i latou 
uma o loo i le lalolagi!

Ona tu lea i luga ma lima e faamafola mai i 
mata ma faapea atu:

Lo’u Atua e, ia le faapologaina o ia o loo pipii atu i 
le tuupao o Lou alofa mutimutivale ma Lou alofa 
tunoa ma tamatamailima faatoga, o Oe o Le o so 
i latou o e faaalia le alofa mutimutivale o le Alofa 
Mutimutivale Silisili.

Ona nofo lea i lalo ma faapea atu:

Ou te molimau atu i Lau aufaatasiga ma Lou 
tafatasi, ma o Oe lava o le Atua, ma e leai se 
tasi Atua i tala atu o Oe. E moni sa faaalia e Oe 
Lau Fuataiga faataunuuina Lau Feagaiga, ma 
tatalaina faalautele le faitotoa o Lou alofa tunoa i 
tagata uma o nonofo i le Lagi ma luga o le lalolagi. 
O le faamanuiaga ma le filemu, le faaneetaga ma 
le mamalu o loo i luga lea o Au pele, o i latou ia 
e le i mafai ona taofia mai fesuiaiga ma avanoa 
o le lalolagi mai le liliu atu ia te Oe, ma o e sa 
tuuina atu a latou mea uma i le faamoemoe e 
maua mai ai le mea o loo ia te Oe. E moni, o Oe 
o le Faamagalo-Faavavau, o le Foaialofa-Uma.
.............................................................  B A H Á ʼ U ’ L L Á H

TATALO UMI O LE MAFUTAGA

E tasi le faaaogaina i le lua defulu fa itula

O se tasi e fia tatalo i lenei tatalo, ia tu i luga 
ma liliu atu i le Atua, a o tu o ia, vaai i le itu 
taumatau ma le itu tauagavale, e pei o faatal-
itali i le alofa mutimutivale o Lona Alii, le 
Alofa Mutimutivale Silisili, le Mutimutialofa, 
ma faapea atu:

O Oe o le Alii o suafa uma ma o le Mataisau o 
lagi! Ou te ale atu i Lau Afio e ala ia i latou o 
Punaaso o Lou Uiga lilo, le Faaneetaga Silisili, 
le Mamalu-Uma, ina ia faia la’u tatalo o se afi o 
le a susunuina ai puao sa taofia ai a’u mai Lou 
matagofie, ma o se malamalama o le a taitaiina 
atu ai a’u i le vasa o Lou Faatasi mai.

Ona sisii lea i luga ona lima i le faamaualalo 
i le Atua ia viia ma faaneeneeina pea o Ia — 
ma fai atu:

O Lau Afio le Manaoga o le lalolagi ma o le Pele 
a malo! Ua silafia e Lau Afio ua ou liliu atu ia te 
Oe, ma faamutaina sootaga uma ma so o se tasi 

vagana Oe, ma pipii atu i Le Sootaga ma Oe, e 
ona le gaoioiga na lagaina a’e ai le foafoaga atoa. 
Lo’u Alii e, o a’u o Lau auauna, ma o le atalii 
o Lau auauna. Silasila mai ia te a’u ua tu sauni 
atu e faia Lou finagalo ma Lou manaoga, ma ua 
le manao i se tasi lava mea vagana Lou finagalo 
malie lelei. Ou te ole atu ia te Oe i le Vasa o Lou 
alofa mutimutivale ma le Fetu Ao o Lou alofa 
tunoa ina ia faia i Lau auauna e pei ona finagalo 
ma malie i ai Lau Afio. Ona o Lou malosi e matua 
sili a’e i luga o ta’uta’uga ma viiga uma! So o se 
mea lava sa faaalia e Oe o le manaoga lea o lo’u 
loto ma o le pele i lo’u agaga. Le Atua e, lo’u Atua! 
la le silasila i o’u faamoemoega ma a’u faiga, ae 
sili ona silasila i luga mo Lou finagalo sa siomia 
ai lagi ma le lalolagi. Ona o Lou Suafa Aupito 
Silisili, Oe na le Alii o atunuu uma! Ua ou manao 
tau lava o mea e finagalo i ai Lau Afio, ma alofa 
tasi i le mea e pele ia te Oe.

Ia tootuli ma ifo toele ma faapea atu:

E silisili ese oe i luga o faamatalaga a so o se tasi 
vagana Oe lava, atoa foi ma le iloa o so o se tasi 
vagana Lau Afio.

Ona tu lea i luga ma faapea atu:

Lo’u Alii e, faia la’u tatalo o se vaipuna o vai ola o 
le a mafai ona ou ola umi ai e pei o le umi o le a 
tumau ai Lau pule, ma faia ai le ta’uta’uina o Oe 
i lalolagi uma o Ou lalolagi.

Ona sisii lea i luga lima i le aioi atu ma fai 
atu:

O Oe o Le ua liu suavai ai loto ma agaga ua 
vavaeesea mai ai, ma e Ona le afi o le alofa na 
faamuina ai le lalolagi atoa! Ou te ole atu ia te 
Oe ona o Lou Suafa lea na faatoilaloina ai e Oe 
le foafoaga atoa, ina ia le taofia mai ia te a’u le 
mea o loo ia te Oe, o Lau Afio o Le pule i tagata 
uma lava! Lo’u Alii e, ua silafia e oe lenei tagata 
ese o loo faataalise atu i Iona aiga aupito sili 
i lalo ifo o le paolo o Lou mamalu, ma o loo i 
totonu o lotoa o Lou alofa mutimutivale; ma le 
tagata agasala lenei o loo saili atu i le vasa o Lau 
faamagaloga; ma lenei tagata faatauvaa i le lotoa 
o Lou mamalu; ma lenei tagata mativa i le pogai 
o Lou tamaoaiga. O ia te Oe le pule e poloaiina 
ai so o se mea lava e finagalo i ai Lau Afio. Ou te 
molimau atu e tatau ona viia Oe ona o Au galuega, 

ma ia anaanaina i Au tulafono, ma ia tumau i le 
leuuna’ia i Au poloaiga.

Ona sisii lea i luga lima ta’ufaatolu le Suafa 
Silisili Allah’u’Abha. Punou i lalo ma lima i 
tulivae i luma o le Atua - vivii mafaaneenee-
ina o la - mafai atu:

Lo’u Atua e, ua silafia e Oe le faagaeetia o lo’u 
agaga i totonu o O’u itutino ma totoga, i ana 
moomooga e tapuai atu ia te Oe, ma ona naunau-
taiga e manatua Oe ma vivii i Lau Afio, le ala na 
ia molimau ai i le mea na molimauina e le Fofoga 
o Lau Poloaiga i le malo o Lau folafolaga ma le 
lagi o Lou poto. Lo’u Alii e, i lenei tulaga ua ou 
naunau ai e ole atu ia te Oe i mea uma o loo faatasi 
ma Lau Afio, ina ia ou faaalia ai lo’u mativa, ma 
faailoa ai Lau foaialofa ma Lou tamaoaiga, ma 
mafai ai ona tautino atu lo’u augavale, ma faaalia 
ai Lou mana ma Lou malosi.

Ona tu lea i luga ma sisii faalua ona lima 
faatoga ma faapea atu:

E leai se tasi Atua na o Oe, o le Malosiuma, o le 
Foaialofa-Uma. E leai se tasi Atua na o Oe, o le 
Faitofiga, mai le amataga ma e oo i le iuga. Le 

Atua e, lo’u Atua! O Lau faamagaloga ua fanau-
fouina ai a’u, ma o Lou alofa mutimutivale ua 
faamalosia ai a’u, ma o Lau valaau ua fafaguina 
ai a’u, ma o Lou alofa tunoa ua faatuina a’e ai 
a’u ma ta’ita’ia ai a’u i Lau Afio. O ai a’u nei ou 
te mafai ai ona ou tu i le faitotoa o le aai o Lou 
latalata mai, po o le taulai atu o o’u mata agai atu 
i pupula o loo susulu mai le lagi o Lou finagalo? 
Lo’u Alii e, ua silafia e oe lenei tagata inosia o loo 
tu’itu’i atu i le faitotoa o Lou alofa tunoa, ma lenei 
tagata valevalenoa o loo saili atu i le vaitafe o le 
ola faavavau mai aso o Lau foaialofa. O Lau Afio 
o le Alii o suafa uma, o Lau afioga o le poloaiga 
i taimi uma, a o a’u o le gaua’i ma usiusitai ma le 
loto atoatoa i Lou finagalo, le Mataisau e, o lagi.

Ona sisii faatolu lea o ona lima ma fai atu:

E silisili ese le Atua i so o se tagata sili lava!

Ona tootuli lea ma ifo toele ma fai atu:

E maualuga tele Lau Afio mo viiga a i latou o e 
ua latalata atu ia te Oe, ina ia o a’e i le lagi o Lou 
latalata mai, po o manulele o loto o i latou o e ua 
matua faamaoni ia te Oe, ina ia taunuu atu i le 
faitotoa o Lou lotoa. Ou te molimau atu e matua 

sili atu ona fapaiaina Oe i luga a’e o ta’u uma ma 
e matua paia tele i luga a’e o igoa uma lava. E leai 
se Atua iina na o Oe, o le Faaeaina Silisili, o le 
Mamalu-Uma.

Ona nofo lea i lalo ma fai atu:

Ou te molimau atu i le mea o loo molimau i ai 
mea uma na faia, ma le Au Paia i luga, ma tagata 
o le Parataiso silisili-uma, ma e ese mai ia i latou 
o le Fofoga o le Agalelei lava ia mai le Tafailagi o 
le mamalu-uma, o Oe lava o le Atua, e leai se tasi 
Atua na o Oe, ma o Ia o Lesa faaalia o le Mealilo 
Lafita’i lava, o le Tagavai sa auafa, o Lena mafai 
ai ona sosoo faatasi mataitusi o le B ma le E (BE). 
Ou te molimau atu o Ia e Ona le suafa na tuuina 
mai e le Peni a le Silisili Ese, ma o Le na ta’ua i 
Tusi a le Atua, o le Alii o le Nofoalii i luga ma le 
lalolagi i lalo nei.

Ona tu lea i luga ma fai atu:

Le Alii e, o tagata uma ma le Puleaoao o mea uma 
e vaaia ma mea e le vaaia! Ua silafia e Lau Afio 
o’u loimata ma auega ou te faia, ma faafofogaina 
lo’u oi ma lo’u mapuitiga, ae maise auega a lo’u 
loto. Ona o Lou malosi, ua fai a’u solitulafono 

ma mea e taofia ai a’u mai le faalatalata atu ia te 
Oe; ma o a’u agasala ua taofia mamao ai a’u mai 
le lotoa o Lou faapaiaina. Lo’u Alii e, o Lou alofa 
ua faatamaoaigaina ai a’u, ma o le vavaeese mai 
ia te Oe ua faaleagaina ai a’u, ma o le taumamao 
ma Oe ua faaumatia ai a’u. Ou te ole atu i Lau 
Afio i Au laasaga i lenei vaomatua, ae maise upu 
“O a’u lenei, o a’u lenei”, e pei ona sa folafolaina 
e Ou Tagata filifilia i lenei atulaulau, atoa foi ma 
manavaga o Lau Faaaliga, ma matagi malu o le 
Tafaoata o Lau Faaaliga, ina ia foai mai e mafai 
ai ona ou vaai i Lou matagofie ma anaana i so o 
se mea lava i totonu o Lau Tusi.

Ona toe ta ‘u faatolu lea o le Suafa Silisili, ma 
punou i lalo ma lima i tulivae, ma fai atu:

Lo’u Atua e, ia viia pea Oe, ona o Oe na lagolago-
ina a’u e manatuaina Lau Afio ma viia Oe, ma sa 
faailoaina mai ia te a’u o la o Le o le Punaaso o 
Au Faailoga, ma faia a’u ina ia ou ifo atu i luma o 
Lou Aoalii, ma faia a’u ia faamaulalo i luma o Lou 
Aoatua, ma ia taliaina ai le mea na folafolaina mai 
e le Fofoga o Lou agalelei.

Ona tu lea i luga ma fai atu:

Le Atua e, lo’u Atua, ua no’u lo’u tua i le avega o 
a’u agasala, ma o lo’u loto maaa ua faaleagaina 
ai a’u. Afai ou te manatunatu i a’u amioleaga ma 
Lou agalelei, ona liu suavai lea o lo’u loto i totonu 
ia te a’u, ma ua pupuna ai lo’u toto i o’u alatoto. 
Ona o Lou Matagofie, Oe na le Manaoga o le 
lalolagi, ua ou sauni e faasaga a’e o’u mata ia te 
Oe, ma o o’u lima naunautai ua ma e faaloloa 
atu aga’i i le lagi o Lau foaialofa. Lo’u Atua e, ua 
silafia e Lau Afio le taofia o a’u e o’u loimata mai 
le manatuaina o Oe, ae maise le faaneeneeina o 
Ou uiga lelei, o Oe o le Alii o le Nofoalii i Luga, 
ma le lalolagi i lalo nei! Ou te ole atu i Lau Afio 
ona o faailoga o Lou Malo ma mealilo o Lau Pule 
ina ia faia i Au pele e tusa ma Lau foaialofa, le Alii 
e, o tagata uma, ma ua tusa ma Lou alofa tunoa, 
le Tupu e, o mea e vaaia ma mea e le vaaia!

Ona toe ta’ufaatolu lea o le Suafa Silisili, 
tootuli ma ifo toele ma fai atu:

Lo matou Atua e, ia viia pea Oe, ooa ua auina 
mai e Lau Afio ia te i matou le mea ua avatua 
faalatalata ai i matou i Lau Afio, ma faaoloaina 
i matou i mea lelei uma sa auina mai e Oe i Au 
Tusitusiga Paia. Lo’u Alii e, ua matou ole atu ia 
te Oe ina ia puipuia i matou mai faiga valea ma 

mafaufauga le aoga. E moni, o Oe o le Malosi, o 
le Silafia-Uma.

Ona ea lea i luga, nofo lelei ma fai atu:

Lo’u Atua e, ou te molimau atu i le mea na moli-
mau mai ai Ou Tagata filifilia, ma faailoa atu le 
mea sa faailoaina mai e tagata o le Parataiso sili-
sili uma, ma i latou o e o loo faataamilo faataali’o 
i Lou Nofoalii matautia. Le Alii e, o lalolagi uma, 
e Ou malo o le lagi ma le lalolagi!
.............................................................  B A H Á ʼ U ’ L L Á H

 TATALO  
L AUTELE



AFIAFI

Le Atua e, lo’u Atua, pe faapefea ona ou moe 
a o loo ala pea mata o i latou o loo naunau ia te 
Oe ona o le vavaeeseina o i latou mai ia te Oe; 
pe faapefea ona ou taoto e malolo a o mapuitiga 
loto o Au pele ona o lo latou taumamao mai Lou 
faatasi mai?

Lo’u Alii e, ou te tuuina atu lo’u agaga ma 
lo’u tagata atoa i le aao taumatau o Lou malosi 
ma Lau puipuiga, ma e taoto lo’u ulu i luga o lo’u 
aluga ona o Lou mana, ma toe nofo a’e e tusa 
o Lou finagalo ma Lou maliega. E moni, o Lau 
Afio o le Malu, o le Leoleo, le MalosiUma, o le 
Mamana Silisili.

Ona o Lou malosi, pe ou te moe pe ala ou te 
le siligia Oe ae faia le mea e finagalo i ai Lau Afio. 
O a’u o Lau auauna i Ou aao. Fesoasoani alofa 
mai Oe ia te a’u e faia ai le mea e faasasalaina atu 
ai le manogi o Lou finagalo lelei. E moni, o lo’u 
faamoemoega tonu lenei atoa ma i latou o loo 
fiafia ina ua latalata atu i Lau Afio. Ia viia Oe, le 
Alii o Lalolagi!
.............................................................  B A H Á ʼ U ’ L L Á H

Lo’u Atua e, lo’u Matai, le Sini o lo’u mana’o! O 
Lau auauna lenei e saili atu ina ia moe i le malu 
o Lou alofa mutimutivale, ma mapu i lalo ifo o le 
faapaologa o Lou alofa tunoa, o loo ole atu i Lau 
tausiga ma Lau puipuiga.

Lo’u Alii e, ou te ole atu ia te Oe i Ou fofoga 
e le moe, e leoleoina o’u mata mai le vaai atu i se 
tasi mea vagana Lau Afio. Faamalosia le la vaaiga 
ina ia la iloa lelei ai Au faailoga, ma vaai atu ai i 
le Tafailagi o Lau Faaaliga. O Oe lava o la e Ona 
faaaliga o le malosi uma na gatete ai le aano moni 
o le malosi.

E leai se tasi Atua iina na o Lau Afio, o le 
MalosiUma, o le Manumalo-Uma, o le Leliliu.
.............................................................  B A H Á ʼ U ’ L L Á H

Tagata saili e, o le Upu Moni! Afai e te manao e 
faapupulaina e le Atua ou mata, e ao ona e aioi atu 
i le Atua, tatalo ma mafuta atu ia te Ia i le vaeluaga 
o le po, i le faapea atu:

Lo’u Alii e, ua liliu atu o’u mata i Lou malo 
o le tafatasi, ma ua ou malemo i le sami o Lou 
alofa mutimutivale. Le Alii e, faapupulaina la’u 
vaaiga i le vaai atu i Au malamalama i lenei po 
pogisa, ma faia ia ou fiafia i le uaina o Lou alofa 
i lenei toefuataiga matagofie. Le Alii e, faia ia 
ou faalogo i Lau valaau, ma tatalaina faitotoa o 
Lou lagi i luma o o’u mata, ina ia ou vaai ai i le 
malamalama o Lou pupula (Baha) ma tosina atu 
ai i Lou matagofie.

E moni o Lau Afio o le Foa’i, le Agalelei, le 
Alofa Mutimutivale, o le Faamagalo.
............................................................  ‘ A B D U ’ L - B A H Á

AIGA

Le Alii e, Ua silafia e Lau Afio o matou lima 
augani o loo sisii atu aga’i i le lagi o Lou finagalo 
malie ma le foa’ialofa. Foa’i mai ina ia mafai ai 
ona faatumuina i latou i ‘oloa o Lou finagalo 
malie matamau ma le foa’ialofa. Faamagalo mai 
i matou o matou tama ma o matou tina, ma ia 
faataunuuina soo se mea lava sa matou manana’o 
i ai mai le vasa o Lou alofa tunoa ma le agalelei 
Faaleagaga. Le Pele e a o matou agaga, talia mai a 
matou galuega uma lava i Lou ala. O Lau Afio lava 
i le mea moni o le Mamana Silisili, le Faaeaina 
Silisili, le Lefaatusalia, le Tasi, le Faamagalo, le 
Alofa Tunoa.
.............................................................  B A H Á ʼ U ’ L L Á H

Le Alii e, I lenei vaitaimi sili ona tele mai ai o 
faaaliga o faatonuga a Lau Afio sa taliaina talota-
loga ma talosaga a le fanau laiti ma o latou matua. 
O le tasi lenei o meaalofa faapitoa o faamanuiaga 
e le gata mai o lenei vaitaimi o le faaalia mai o 
poloaiga atoa ma folafolaga sa tu’uina mai e 
ta’ita’ia ai mataupu a tagata.

O le mea lea, o Lau Afio o le Alii agalelei, 
talia mai le olega a Lau auauna i le faitoto’a o 
Lou to’atasi lava ma faatofuina Iona tama i le vasa 
o Lou alofa tunoa, aua o lenei atalii ua tutula’i 
atu e tuuina atu lana auaunaga i Lau Afio ma ua 
tu’uina atu Iona malosi atoa i ana taumafaiga i 
taimi uma lava i totonu o le auala o Lou alofa. E 
moni, o Lau Afio o le Foa’i, o le Faamagalo atoa 
ma le agalelei.
............................................................  ‘ A B D U ’ L - B A H Á

Lo’u Alii e! Lo’u Alii e! Ou te vivii atu ma 
faafetai i Lau Afio e faapei ona faamanuiaina e 
Lau Afioga Lau auauna fafine faatauva’a, o Lau 
pologa o lo’o augani ma aioi faatauanau i Lau 
Afio, aua e moni o Lau Afio lava sa ta’ita’iina o 
ia i le Malo iloga ma le manino ma mafua ai ona 
ia lagonaina le Faaeaina o Lau Valaau i totonu o 
nisi o vaega o le lalolagi ma taga’i taula’i atu i Au 
faailoga e pei ona faamaonia ai le fotua’i mai o 
Lou manumalo aoao i luga o mea uma lava.

Lo’u Alii e! ou te tu’uina atu le o lo’o i totonu 
o lo’u manava i Lau Afio. Avea ma afuaga o viiga 
tatau ma aoga lea tamaitiiti i totonu o Lou Malo 
ma o se ta’iomanuia tasi lea mai Lau faamanuiaga 
atoa ma Lou agaalofa; ia atiina a’e ma ia totogo 

a’e i lalo o le tausiga o Lau a’oa’oga. E moni o Lau 
Afio lava o le Mamalu! E moni, o Lau Afio o le 
Alii o le Faataunuuga o o matou Manaoga e tele.
............................................................  ‘ A B D U ’ L - B A H Á

OOTIA

Lo’u Atua e, faapologaina a’u ia avatua faalata-
lata ia te Oe, ma ia nofo mau ai i totonu o lotoa o 
Lou maota, aua o le taumamao ma Oe ua Ialata 
mai ai le faaumatia o a’u. Faia ia ou malolo i lalo 
ifo o le paolo o apaau o Lou alofa tunoa, ona o 
le mamao o lo’u vavaeesea mai ia te Oe, ua liu 
suavai ai lo’u loto i totonu ia te a’u. Avatu ia sili 
ona ou Iatalata atu i le vaitafe o le olataga lava 
lea, ona ua mu lo’u agaga i le galala i lana sailiga 
le gata mai ia te Oe. Lo’u Atua e, o a’u oi o loo 
folafolaina atu ai le oona o lo’u mafatia, ma o o’u 
Ioimata maligi o loo ta’u atu ai lo’u alofa ia te Oe.

Ou te ole atu ia te Oe, i viiga o loo viia ai 
Lau Afio e Oe lava, ma faaneetaga o loo faanee-
neeina ai Oe e Lou lava Uiga, ina ia foai mai 
ia faanumeraina faatasi i matou ma i Iatou ua 
taliaina Oe ma iloa Lou mamalu i Ou aso. Lo’u 
Atua e, fesoasoani mai ia te i matou e feinu mai 
tamatamailima o le alofa mutimutivale i vai ola o 
Lou alofa-agalelei, ina ia matou matua faagaloina 
ai mea uma vagana Oe, ma mafuta tumau ai pea 
ma Lau Afio. E matautia Oe e faia ai le mea ua 
finagalo i ai Lau Afio. E leai se tasi Atua iina na 

o Oe, o le Malosi, le Fesoasoani i Puapuaga, o le 
Puna-o-Ie-Ola.

Ia i Lou suafa le faaneetaga, o Lau Afio lava o 
le Tupu o Tupu uma!
.............................................................  B A H Á ʼ U ’ L L Á H

Lo’u Atua e, e tele ni loto maalilili ua faamu-
muina i le afi o Lau Fuataiga, ma e toatele tagata 
moegagase ua fafaguina e le leomalie o Lou 
Siufofoga. E fia tagata ese ua saili lafitaga atu i 
lalo o le paolo o le laau o Lou tafatasi, ma e matua 
manomano tagata galala sa tofao atu i le puna o 
Au vai ola i Ou aso!

Amuia le tagata ua faamautuina o ia ia te 
Oe, ma faataalise atu ia taunuu i le Puna-Aso o 
pupula o Ou fofoga. Amuia le tagata ua liliu atu 
ma lona alofa atoatoa i le Nofoaga o le Tafaoata 
o Lau Faaaliga ma le Aovaipuna o Lau faaoloaga 
faaleagaga. Amuia le tagata ua na faamaumauina 
i Lou ala le mea na foaiina atu e Lau Afio ia te ia 
ona o Lau foaialofa ma le finagalo lelei. Amuia le 
tagata ua ia lafoa’ia mea uma lava vagana Oe ona 
o Iona faanaunau i Lau Afio. Amuia le tagata ua 

faafiafiaina ona o le mafutaga faauo ma Oe, ma 
faatoina ai o ia mai mea uma vagana Lau Afio.

Lo’u Alii e, ou te ole atu ia te Oe ona o Ia lea 
o Lou Suafa, o Le na siitia a’e i luga o le tafailagi 
o Lona falepuipui e le mana o Lou mamalu ma 
le malosi, ina ia foaiina atu mo so o se tasi le mea 
e tatau ma Oe ma tala feagai ma Lou lava silisili.

E moni, o lou malosi e tutusa ma le tuufaata-
siga o mea uma lava.
.............................................................  B A H Á ʼ U ’ L L Á H

Lo’u Atua e, lo’u Alii ma lo’u Matai! Ua o’u 
vavae’esea nei a’u lava mai i o’u ituaiga ae saili atu 
i Lau Afio i le fia avea ma tagata faalagolagoina 
mai ia te i latou uma o e o lo’o mau i luga o le 
fogaeleele ma ua sauniuni e taliaina soo se mea 
lava e tau i viiga aoga i Lau Silafaga. Faatotogo 
ifo i o’u luga se Ielei faapea e mafai ai ona ou 
faalagolago atu tau lava o Lau Afio, ma aumaia 
ia te a’u se vaega tele mai i Au faamanuiaga le 
fa’atua’oia. E moni o Lau Afio lava o le Alii o le 
alofa tunoa faamaligiina mai o faamanuiaga.
...................................................................  O  L E  B Á B

Le Alii e! o Lau Afio ou te saili atu i ai mo se 
lafitaga ma o Au faailoga uma, ua faamautuina 
ai lo’u loto.

Le Alii e! Po’o le alu malaga po’o le aiga i a’u 
matafaioi po’o totonu fo’i o la’u galuega, ou te 
matua tuuina atu lo’u nei talitonuga atoatoa i Lau 
Afio.

Foai mai ia te a’u Lau fesoasoani atoatoa ina ia 
mafai ai ona avea o a’u ma tagata faamoemoeina 
i mea uma lava, O Lau Afio o le mutimutialofa 
e le siligia.

Fa’amaligi mai i o’u luga lou vaega, Le Alii 
e, pe afai e finagalo malie i ai Lau Afio, ma ia 
faamalieina ai a’u i soo se mea lava ua faatatauina 
e Lau Afio mo a’u.

O Lau Afioga o le pule aoao e faatonu ai.
...................................................................  O  L E  B Á B

Lo’u Atua e! Lo’u Atua e! O Oe o lo’u 
Faamoemoega ma la’u Pele, o lo’u Sini faatatau-
ina ma le Manaoga! I le faamaualalo tele ma le 
tapuaiga atoatoa ou te tatalo atu ai ia te Oe ina ia 
faia a’u ma olo o Lou alofa i Lou malo, le lamepa 
o le malamalama i Ou tagata, ma le tagavai o Lau 
meaalofa i Lou Malo.

Faia ia avea a’u o se tasi o Ou tagata tapuai ua 
vavaeesea mai mea uma vagana Oe, o e ua faapa-
iaina i latou lava mai mea e faasino i le lalolagi, 
ma o e ua liliu ese mai i latou mai tuinanau o le 
masalosalo.

Ia faatumuina lo’u loto i le olioli mai le agaga 
o le faamanuiaga mai Lou Malo, ma ia faapupu-
laina la’u vaai i le vaai atu i ’au o le manuia o loo 
faasolosolo mai ma faaifoifo mai i o’u luga mai 
Lou Malosi uma lava.

O Oe o le Malosiuma, o le Lefaatoilaloina, o 
le Mamana.
............................................................  ‘ A B D U ’ L - B A H Á

TU S I  TATA LO  B A H Á’ Í34



UIGA FAALEAGAGA

Lo’u Alii e, faia Lou matagofie ma a’u mea’ai, 
ma Lou faatasi mai ma o’u vai inu, ma Lou 
finagalo malie ma o’u faamoemoega, ma le vivii 
ia te Oe ma a’u gaoioiga, ma le manatua o Oe ma 
a’u ’aumea, ma le mana o Lou mamalu ma o’u 
fesoasoani, ma Lou afioaga ma o’u aiga, ma lo’u 
nofoaga ma afioaga ua faapaiaina mai tapulaa ua 
faaeeina atu i luga o i latou ua tapunia e se puao 
mai Lau Afio.

E moni, o Oe o le Malosiuma, o le Mamalu 
Uma, o le Mamana Silisili.
.............................................................  B A H Á ʼ U ’ L L Á H

Lo’u Atua e, o a’u ua na o se fatu faatauvaa lava 
sa luluina e Lau Afio i le eleele o Lou alofa, ma sa 
faia ai ina ia totogo a’e e le aao o Lau foa’ialofa. 
O le mea lea, o loo ole atu lenei fatu i Iona tagata 
i totonu lava i vai o Lou alofa mutimutivale ma 
vaipuna ola o Lou alofa tunoa. Auina mai i ona 
luga mai le lagi o Lou alofa-agalelei le mea o le 
a mafai ai e ia ona fuga a’e i lalo ifo o Lou paolo 
atoa foi ma totonu o tua’oi o Lou lotoa. O Oe lava 
o lea faasusuina i vai, loto o i latou uma ua iloa 

Oe mai Lou vaitafe tele ma le vaipuna o Au vai 
ola. Ia viia le Atua, le Alii o lalolagi.
.............................................................  B A H Á ʼ U ’ L L Á H

Le Atua e! Faafouina ma faaolioliina lo’u agaga.
Faamamaina lo’u loto. Faapupulaina o’u 

malosi. Ou te tuuina atu nei au·mataupu uma i 
Lou aao. O Oe o lo’u Ta’ita’i ma lo’u Malu. O le a 
ou le toe faanoanoa ma faavauvau; o le a avea a’u 
ma tagata fiafia ma le oioli. Le Atua e! O le a ou 
le toe soona losilosi, po o le tuuina atu foi o a’u 
ina ia faavaivaia e faalavelave. O le a ou le nofo i 
luga o mea faaletonu o le olaga.

Le Atua e! E sili atu Oe ona uo mai ia te a’u 
na i lo a’u lava ia te a’u. Le Alii e, ou te faatoina 
atoatoa atu nei a’u lava mo Oe.
............................................................  ‘ A B D U ’ L - B A H Á

Lo’u Alii e! Lo’u Alii e! O le lamepa lenei na 
tutuina e le afi o Lou alofa, ma mumu ai i se sasao 
o loo ola i le laau o Lou alofa mutimutivale. Lo’u 
Alii e, faateleina Iona mumu, vevela ma le sasao, 
i le afi sa tutuina i le Sinai o Lau Faifaaaliga. E 
moni, o Lau Afio o le Faamautuga, le Fesoasoani, 
le Mamana, le Agalelei o le Alofa.
............................................................  ‘ A B D U ’ L - B A H Á

FAAMAGALOGA

Lo’u Alii e, ua silafia e Lau Afio a’u ma o’u mata 
ua liliu atu agai i le lagi o Lau foaialofa ma le 
vasa o Lou finagalo lelei, ua liliu ese mai mea 
uma vagana Oe. Ou te ole atu i Lau Afio, ona o 
pupula o le La o Lau faaaliga i luga o Sinai, ma 
ave o le Li’o o Lou alofa tunoa o loo susulu mai i 
le tafailagi o Lou Suafa, le Faamagalo-Faavavau, 
ina ia foai mai ia te a’u Lau faamagaloga ma ia i 
ai le alofa mutimutivale i luga o a’u. Ia tusia mo 
a’u i Lau peni o le mamalu le mea o le a faaeaina 
ai a’u ona o Lou Suafa i le lalolagi o le foafoaga. 
Lo’u Alii e, lagolagoina a’u ina ia faamautuina 
atoatoa ia te Oe, ma ia faalogo atu i le leo o Au 
pele, o e ua matua toilalo ai malosi o le lalolagi 
e faavaivaia, ma le pule a malo ua matua leai se 
malosi e taofia mai ai i Lau Afio, ma o i latou ia 
sa faapea mai a o aga’i atu ia te Oe: “O le Atua lo 
matou Alii, le Alii o tagata uma i le lagi ma e o 
loo i le lalolagi!”
.............................................................  B A H Á ʼ U ’ L L Á H

Ia viia Lou suafa lo’u Atua e, ma le Atua o mea 
uma, o lo’u Pupula ma le Pupula o mea uma, o 
lo’u Manaoga ma le Manaoga o mea uma, o lo’u 
Malosi ma le Malosi o mea uma, o lo’u Tupu ma 
le Tupu o mea uma, o lo’u Faalagolago ma le 
Faalagolago o mea uma, o lo’u Sini ma le Sini o 
mea uma, o lo’u Faagaoioiga ma le Faagaoioiga 
o mea uma lava! Ou te ole atu ia te Oe ina ia 
le faapologaina a’u i le taofia mai le vasa o Ou 
finagalo alofa malu, po o le aveesea mamao foi 
mai talafatai o le faalatalata atu ia te Oe.

Lo’u alii e, e leai se tasi mea vagana Oe e aoga 
ia te a’u, ma o le fia faalatalata i so o se tasi vagana 
oe e leai se mea ou te maua ai. Ou te ole atu i Lau 
Afio i le faula’i o Lou tamaoaiga, lea na foaiina 
atu ai e Oe mea uma lava vagana Oe lava, ina ia 
faitauina a’u faatasi mai i latou ua taula’i atu o 
latou mata ia te Oe, ma tula’i a’e e auauna atu i 
Lau Afio.

Lo’u Alii e, faamagaloina Au auauna tane 
ma Au auauna fafine. E moni, o Lau Afio o le 
FaamagaloFaavavau, o le Mutimutialofa Silisili.
.............................................................  B A H Á ʼ U ’ L L Á H

O Lau Afio o le Alii faamagalo! O Lau Afio 
o le malu o Au auauna uma nei. E silafia e Lau 
Afio mealilo atoa ma mea uma o lo’o natia. O i 
matou uma o tagata vaivai, ao Lau Afio e ona le 
Malosi, o le pule aoao. O i matou o tagata agasala, 
ao Lau Afio o le Faamagalo o agasala, o le alofa 
Mutimutivale Uma, o le Mutimuti alofa. Le Alii 
el Aua e te silasila i o matou tu’inanau. Faia ia i 
matou e tusa ai ma Lou alofa tunoa ma le foa’i 
fua. E tele o matou tu’inanau, a’o le vasa o Lau 
fa’amagalo e le fa’atuaoia. O matou vaivaiga o 
se faanoanoaga, a’o faamaoniga o Lau lagolago 
mai ma le fesoasoani o lo’o manino. O le mea lea, 
faamautu ma faamalosia i matou. Faia i matou 
ina ia matou faia le mea e tatau ma aoga o Lou 
Faitotoa paia. Faapupulaina o matou loto, tuuina 
mai ia i matou ni mata e mafai ona va’ai atoa 
mani taliga fia faalogo. Toe faaolaina e ua oti ma 
faamaloloina e ua mama’i. Avatu le tamaoaiga i e 
matitiva ma auina mai le filemu ma le saogalemu 
i e matata’u. Talia mai i matou i Lou malo ma 
faapupulaina i matou mai i le malamalama o le 
ta’ita’iga. O Lau Afio o le Mamana Uma ma o le 
Pule aoao. O Lau lava Afio o le Agaalofa. O Lau 
Afio o le Agamalu. O Lau Afio o le Agalelei.
............................................................  ‘ A B D U ’ L - B A H Á

FAAMALOLOGA

Le Atua e, lo’u Atua! Ou te ole atu ia te Oe ona 
o le vasa o Lau faamalologa, ma pupula o le Fetu 
Ao o Lou Alofa tunoa; ma, ona o Lou Suafa na 
pulea ai e Oe Auauna, ma le mana malosi o Lau 
Afioga aupito silisili atoa ma le matautia o Lau 
Peni mamalu faasilisiliina, ae maise Lou alofa 
mutimutivale sa faamuamuaina i le foafoaga o 
mea uma o loo i le lagi ma luga o le lalolagi, e 
faamamaina a’u i vai o Lau foaialofa mai so o 
se puapuaga ma faaletonu, atoa foi ma vaivaiga 
uma ma le le lava.

Lo’u Alii e, ua silafia e Lau Afio Lau auauna o 
loo faatali faanaunau atu i le faitotoa o Lau foaia-
lofa, ma ia saga tuuina atu ona faamoemoega ia 
te Oe i le pipii atu i le manoa o Lou agalelei. Ou 
te ole atu ia te Oe, ia le faafitia o Ia i mea o loo ia 
saili atu ai i le vasa o Lou alofa tunoa ma le Fetu 
ao o Lou alofa agalelei. 

E matautia Oe e faia ai le mea e finaglo i ai 
Lau Afio. E leai se tasi Atua na o Oe lava, o le 
FaamagaloFaavavau, o le Agalelei Silisili.
.............................................................  B A H Á ʼ U ’ L L Á H

Lo’u Atua e, o Lou suafa o lo’u faamaloloina lea, 
ma le manatua o Lau Afio o la’u vaifofo lea. O le 
faalatalata atu ia te Oe o lo’u faamoemoega lea, 
ma le alofa ia te Oe o lo’u soatau lea. O le alofa 
mutimutivale o Lau Afio ia te a’u o lo’u faama-
lologa lea ma lo’u fesoasoani i lenei lalolagi ma 
le olaga atali. E moni, o Lau Afio o le Foaialofa-
Uma, o le Silafia-Uma, o le Poto-Uma.
.............................................................  B A H Á ʼ U ’ L L Á H

O utou e, o e o lo’o liliu atu o outou mata i le 
Atua!

Moeiini o outou mata mai i mea uma lava, 
ae fa’apupulaina i latou tau lava o le malo o le 
Mamalu uma lava. Fesi!i. atu i so’o se mea tou 
te manana’o i ai ia tau lava o la; Saili atu i so’o· 
se mea o lo’o o outou sailia mai e tau lava o la. I 
le ua na’o se va’aiga, sa Ia fa’amaligiina mai ai le 
selau .afe o fa’amoemoega, o se tepa tasi atu sa Ia 
fa’amaloloina mai ai le selau afe o tagata mama’i, 
o se pupula fa’afuase’i sa Ia tuuina atu ai se vai 
fofo i luga o manu’a uma, ma e pei o le geno o 
le ulu sa la fa’asa’olotoina mai ai loto uma mai i 
filifili o le fa’anoanoa ma le fa’avauvau. E faia lava 
e la e pei ona Ia faia, ma o le a ‘ea la le fesoasoani 

o lo’o ia te’i tatou? O lo’o Ia tauaveina atu Lona 
lava Finagalo, e fa’atonu fo’i e la le mea e finagalo 
malie i ai o Ia. Ua tatau ai loa ia te’i tatou ona 
punonou ma ifo to’ele o tatou u!u i le gaua’i atu 
ia te Ia, ma tu’uina atu lo tatou talitonuga ia te Ia 
le Alii alofa Mutimutivale uma.
............................................................  ‘ A B D U ’ L - B A H Á

FA’AMATURO

O Ia Ole AtuaLe Alii e, lo’u Atua! O oe o le Fesoasoani o e 
augavale, o le Faaolataga o e matitiva, ma o le 
Sulufaiga o e ua leai se faamoemoe ma ua liliu 
atu ia te Oe.

I le faamaualalo lava ou te sisii ae ai o’u lima 
i Lou Malo o le matagofie, ma valaau atu ia te oe 
i lo’u laulaufaiva i totonu i le faapea atu: Le Atua, 
Lo’u Atua e! Fesoasoani mai ia te au ia ou naunau 
atu ia te Oe; faamalosia ou vae e tautua ai Oe, 
lagolagoina au e Lou Alofa foai i la’u tautua atu 
ia te Oe; Faapologaina au ina ia ou tumau ma le 
le faagaeetia i lo’u usiusitai atu ia te Oe; Liligi ifo 
i o’u luga le puna saoloto o Lau Foai, ia silasila 
mai ou Fofoga Alofa Agalelei ma faatofuina au i 
le vasa o Lau Faamagaloga. Aumaia ia te au ina ia 
faamautuina i Lau Faatuatuaga, ma tuuina mai i 
ou luga le faamaoni e vavae’esea atoatoa ai mai i le 
lalolagi, ae liliu atu o’u mata ma faatoina atoatoa 
i Ou fofoga, ma ia ffaamalosia i faamaoniga ma 
tautinoga mamana, ua i ai le mamalu ma le mana 
ma ia faapea ona sopo atu i itu uma o le lagi ma 
le lalolagi. E moni o Lau Afio le Mutimutialofa, le 
Mamalu-Uma, le Agalelei, le Alofa mutimutivale.

Le Alii e! O i latou nei o e na sao mai e na 
fasiotia faamaturo, agaga ia ua faamanuiaina. 
Sa latou faafeagai ma soo se puapuaga faigata, 
ma latou faaalia le onosai i luma o mata o e ua 
matua leai se faamasinotonu ua tuua ei latou nei 
le mapuga malie ma le tamaoaiga ae tuuina atu 
i latou ma le loto malie ina ia faatigainaina ma 
faapuapuagatiaina i le ala o Lou Alofa, ma o lo’o 
saisaitia pea mai le taofi mau a o latou fili, o e o 
loo faaauau pea a latou faiga saua ma le ogoogo, 
ma olopalaina ai i latou ona o lo latou savavali 
ma le le faagaeetia i Lona ala sa’o. Ua leai seisi 
e fesoasoani mo i latou, pe faauoina i latou ua 
matua leai lava seisi e mafai ona latou faamasani 
pe talatalanoa fetufaai ma i latou vagana ai e 
valelea ma e fai amio piopio.

Le Alii e! O nei agaga ua latou tofoina le 
oona o le tiga o lenei olaga, ma ua avea e pei o se 
faailoga o lo latou alofa ma le pupula matagofie 
o Ou Fofoga, ma Lo latou faanaunau ia maua e 
i latou Lou Malo faalelagi, le taliaina o faiga le 
taualoa a nei tagata saua o loo fai mai ia tei latou.

Le Alii e! Ia faatutumuina o latou taliga i 
fuaitau a le fesoasoani paia ma ia faataalise i le 

manumalo, ma saoloto mai i latou mai i nei faiga 
faapologa matautia faapea. Taofiina lima o e fai 
mea piopio ma ia le tuuina atu nei agaga ina ia 
saeia e maiuu ma nifo o manu feai, aua o i latou 
ia ua faatagata-o-tauaina ona o lo latou alofa ia 
te Oe, ma ua tuuina atu i ai mea lilo o Lou Paia, 
o tutu atu ma le faamaulalo i Lou faitotoa ma 
taunuu atu i Lou Lotoa.

Le Alii e! Ia Alofa ma faamalosia i latou i se 
agaga fou; faapupulaina o latou mata ina ia mafai 
ai ona latou vaaia Lou ofoofogia i le pouliuli o 
le po, aveina atu i latou ia taunuu atu i lelei uma 
oi Lou Malo o mea lilo faavavau; faia i latou ma 
fetu pupula e sulugia ai itu uma ma laau ua fua 
tele ma agiagia o latou !ala i le savili o le tafaoata.

E moni o Lau Afio o le Foai, le Malosi, le 
Mamana-Faavavau, O le le Faatusalia. E leai se 
tasi Atua ua na o Oe, o le Atua alofa, o le alofa 
mutimutivale agamalu, le Mamalu-Uma, o le 
Faamagalo-Faavavau.
............................................................  ‘ A B D U ’ L - B A H Á

FAAIPOIPOGA

“Faaipoipoga faa-Baha’i o se tuufatasiga i le fiafia 
ma le alofa i le va oni tagata se to’alua. E tatau ia 
i la’ua, onafaamasani atu i le tulaga silisili o le 
tausiga ma avea le masaniga vavalalata o le isi i 
le tasi i uiga ma amioga. O lenei noataga faavavau 
eta tau ona faia i le saogalemu lelei i lug a o se 
feagaiga mausali ma tumau, atoa ma le mafaufau 
e ta tau ona matua faamalosia ia maua le talafeagai 
tutusa lelei i soo se tulaga i amioga, uiga ma manatu, 
fefa’auoa’i atoa ma le fegalegalea’i ma ia tausinio 
ia maua le ola e faavavau.”

‘A b d u ’ l - B a h á

O le tautinoga o le faaipoipo, o fuaiupu e tatau ona 
faamalau ta’ito’atasi mai e le tama’ita’i ma le alii 
faaipoipo i luma o le sili atu i molimau e to’alua ua 
uma ona taliaina e le Fono Faaleagaga o loo i ai, e 
pei ona tusia ma faamaumauina i totonu o le Tusi 
Tulafono—Kitáb-i-Aqdas (O le Tusi Sili Ona Paia):

“E moni o le a tatou faatasi i le Finagalo o  
le Atua.”

O Ia o le Agalelei, le Foaialofa-Uma!
Ia viia le Atua le Vavau, le Mafutaga-Faavavau, 

le Leliliu, le Faavavau! O Ia lea na molimau i Lana 
lava Afio, e moni o Ia lava o le Tasi, le Toatasi, le 
Lenoanoatia, le Faaneetaga. Matou te molimau 
atu e moni e leai se tasi Atua na o Ia, i le iloa o 
Lona tafatasi, ma le tautino atu o Lona toatasi 
lava. Sa afio tumau o Ia i tumutumu e le saofia, i 
mea maualuluga o Lona silisili ese, e tapu mai le 
tautauina e se tasi vagana ai o Ia lava, e le mafai 
ona soona faamatalaina e soo se tasi na o Ia lava.

A ona ua finagalo o Ia e faaalia le alofa tunoa 
ma le agalelei i tagata, ma faatulagaina ia tonu 
le lalolagi; ona la faaalia lea o poloaiga ma faia 
tulafono; ma o nei tulafono na Ia faavaeina ai le 
tulafono o Faaipoipoga, faia ai e avea o se olo mo 
le ola lelei ma le faaolataga, ma faatonuina mai ai 
ia i tatou le mea sa auina mai i lalo nei mai le lagi 
o le faapaiaina i Lana Tusi Aupito Paia. Na fetalai 
mai o la, e silisili Lona viiga: “Ia faaipoipo outou 
tagata, ina ia maua mai ai ia te outou se tasi o le 
a manatuaina a’u i totonu o A’u auauna; o le tasi 
lenei o A’u poloaiga ia te outou; ia usiusitai i ai e 
avea ma fesoasoani ia te outou”.
.............................................................  B A H Á ʼ U ’ L L Á H

Lo’u Atua e, ia ia te Oe le viiga! E moni, ua faata-
sia nei Lau auauna tama ma Lau auauna teine 
lenei i lalo o le ata o Lou alofa mutimutivale ma 
ua faatasia i laua ona o Lou finagalo malie ma le 
agalele. Le Alii e, lagolagoina i la’ua i Lou lalolagi 
lenei ma Lou malo ma foai atu ia te i laua mea 
lelei uma ona o Lau foaialofa ma le alofa tunoa. 
Le Alii e, faamausaliina i la’ua i Lau poloaiga, ma 
lagolagoina i la’ua i le auauna atu ia te Oe. Faia i 
laua ia avea ma faailoga o Lou suafa i Lou lalolagi 
ma puipuia i laua i Lau faaoloaga e le mafai ona 
faaumatia i lenei lalolagi ma le lalolagi atali. Le 
Alii e, O loo o le atu i laua i le malo o Lou alofa 
mutimutivale ma aioi atu i le malo o Lou tafatasi. 
E moni, ua faaipoipoina i laua ona o le usitai i 
Lau tulafono. Faia i laua ia avea ma faailoga o 
le fealofani ma le aufaatasiga seia oo i le iuga. E 
moni, o Oe o le Malosi uma lava, o le Silafaga-ati, 
o le Malosiuma.
............................................................  ‘ A B D U ’ L - B A H Á

O la o le Atua!
O le Alii e leai sona tusa! 1 Lou poto silisili na 

faatonuina ai e Oe le faaipoipoga i luga o tagata, ina 
ia mafai ona le motusia augatupulaga o tagata i lenei 
lalolagi mavae, ma ia mafai ai e faavavau i taimi 
uma e tumau ai lenei lalolagi ona latou faaaogaina 
pea lava pea i latou lava i le faitotoa o Lou tafatasi i 
le auauna atu ma le tapuaiga, le faamanu, ifoga ma 
le faaneetaga. “Ou te le i faia fua agaga ma tagata, 
ae ona ia latou tapuai mai ia te A’u”. O le mea lea, ia 
faaipoipoina e Oe i le Lagi o Lou alofa mutimutivale 
nei manulele e lua i le ofaga o Lou alofa, ma ia avea i 
laua ma ala o le faamaligiina mai o Lou alofa tunoa 
faavavau; e mafai ai i le faatasia o nei sami e lua o le 
alofa ona fati mai ai se galu o le agamalu, ma maua 
mai ai penina mama, ma uiga lelei i le talafatai o le 
olaga. “O Ia na faatagaina nei sami e lua ina ia mafai 
ona la feiloai: I lo la va o i ai le puipui e le mafai ona 
la sopoia. O le a la ni foaialofa a lo oulua Alii lua te 
faafitia? Aua e taitasi lava ma maua mai ai penina 
tetele ma penina iti”.

O Oe o le Alii alofa! Faia e Lau Afio lenei faai-
poipoga ina ia fua mai ai penina ma maataua. E 
moni o Oe o le Mamana-Uma, o le Matautia Sili, o 
le Faamagalo-Faavavau.
............................................................  ‘ A B D U ’ L - B A H Á

FESOASOANI

O u te tatalo atu i Lau Afio lo’u Alii e, ona o Lou 
Suafa lafita’i ma Lou Suafa faapelepeleina, o loo 
valaauina i le leotele i le malo o le foafoaga, ma 
faapotopotoina ai tagata uma i le Laau o loo i tala 
atu i le mea e le i oo atu lava i ai se tasi, le nofoa o 
le mamalu pupula, ina ia faatotoina ifo i o matou 
luga ma luga o Au auauna uaga mamafa o Lou 
alofa mutimutivale, ina ia mafai ona faamamaina 
ai o i matou mai le manatuaina o isi mea uma 
lava vagana ai Lau Afio, ma avatua ai faalatalata 
i matou i talafatai o le vasa o Lou Alofa tunoa. 
Le Alii e, totofi mai ia ona o Lau Peni aupito 
silisili ona faaeaina, le mea o le a faatumauina ai 
e faavavau o matou agaga i le Malo o le mamalu, 
ma o le a faatumauina ai o matou igoa i Lou Malo, 
ma leoleomaluina ai o matou ola i fale teu’oa o 
Lau puipuiga ma o matou tino i le olomalosi o 
Lou tumau e le mafai ona solia. E matua silisili 
ese Oe i luga o mea uma lava, tusa lava pe o aso 
anamua po o le lumana’i foi. E leai lava se Atua o 
i ai iina vagana ai Lau Afio, o le Malu o le malosi 
uma lava, o le Puna o le Ola.
.............................................................  B A H Á ʼ U ’ L L Á H

O Oe e Ona fofoga o le sini o la’u tapuaiga, E 
Ona le matagofie o lo’u sulufaiga, E Ona le afioaga 
o lo’u sini, E Ona le viiga o lo’u faamoemoega, E 
Ona le tausiga o lo’u soatau, E Ona le alofa o le 
mafuaaga o lo’u ola, E Ona le tautauina o lo’u 
faamafanafanaga, E Ona le faalatalata mai o Io’u 
manaoga, E Ona le faatasi mai o lo’u moomooga 
silisili ona pele ma Ia’u manavaga silisili ona 
maualuga. Ou te ole atu ia te Oe ia le taofia mai 
ia te a’u mea ua tofia e Lau Afio mo tagata filifilia 
i Au auauna. Ia faaoloaina a’u i mea Ielei o lenei 
lalolagi ma le olaga atali.

E moni o Oe o le Tupu o tagata uma. E Ieai se 
tasi Atua na o Lau Afio, o le Faamagalo-Faavavau, 
o le Agalelei Silisili.
.............................................................  B A H Á ʼ U ’ L L Á H

Lo’u Atua e! Ou te ole atu i Lau Afio e ala atu 
i Lou Suafa aupito silisili ona mamalu, ia faaau-
pegaina a’u e mafai ai ona fesoasoani i mataupu 
a Au auauna, faapea ai foi ona tupu uluuluola i 
totonu o Ou aai. O Lau Afio lava, e moni e i ai le 
mana i luga o mea uma lava.
.............................................................  B A H Á ʼ U ’ L L Á H

Lo’u Alii e, o a’u lava le tagata ua ta’utinoina atu 
nei ia te Oe le anoano o ana amioleaga, ua mafai 
ona iloaina le mea e le i mafai lava e se tasi tagata 
ona iloaina. Ua faia a’u ina ia faataalise atu i le vasa 
o Lau faamagaloga, ma sa’ili lafitaga atu ai i lalo ifo 
o le ata o Lou finagalo alofa tunoa silisili. Ou te ole 
atu i Lau Afio, o Oe lava o Le o le Tupu Faavavau 
ma o le Malu Silisili o tagata uma lava ina ia foa’i 
mai e mafai ona faamalosia a’u, e faaalia le mea o le 
a mafai ai ona lagaina loto ma agaga o tagata ina ia 
felelei a’e i le vanimonimo e le gata mai o Lou alofa, 
ma felafolafoa’i ai ma Lou Agaga. Ia faamalosia a’u 
ona o le mana o Lou mamalu, ina ia mafai ona ou 
faaliliuina atu mea uma lava na faia aga’i i le Puna 
Aso o Lau Faifaaaliga ma le Pogai o Lau Faaaliga. 
Lo’u Alii e, lagolagoina a’u ina ia matua tuuina atu 
atoatoa a’u lava i Lou Finagalo, ma ia tula’i a’e ma 
auauna atu ia te Oe, ona ua ou filifilia lenei olaga 
faale lalolagi e le mo se tasi lava mea a o le fia faata-
amilo i le Tapeneko o Lau Faaaliga ma le Nofoa o 
Lou Mamalu. Lo’u Atua e, ua silafia e Lau Afio a’u 
ua matua vavae’eseina mai mea uma lava vagana ai 
Oe, ma ua matua lotomaualalo ma o se auauna i Lou 
Finagalo. Faia ia te au e pei ona finagalo ai Lau Afio, 
ma ia talafeagai ai ma Lou silisili ma le mamalu tele.
.............................................................  B A H Á ʼ U ’ L L Á H

O u te augani faatauanau atu i Lau Afio, e ala i 
Lou malosi, Lo’u Atua el Ia faasaogalemuina a’u 
i taimi e o’o mai ai tofotofoga, ma taimi o lo’u 
tu’ulafoa’ina o a’u, ta’ita’ina mai i o’u la’asaga ia 
faasagatonu atu i le fa’alaeiauina a Lau Afioga. 
O Lau Afio lava o le Atua, o lo’o i Lau Afio lava 
le mana malosi e faia ai le mea e finagalo malie 
i ai Lau Afio. E leai lava se tasi e mafai ona te’eva 
i Lou Finagalo pe fa’aluafesasiina Au Fuafuaga.
...................................................................  O  L E  B Á B

Fai atu: Ua faaatoatoaina e le Atua mea uma i 
Iuga o mea uma lava, ma e leai se mea i le lagi po 
o le lalolagi vagana le atoatoa o le Atua. E moni, 
o Ia ia te Ia lava o le Silafia, o le Lagolago, o le 
Malosi uma lava.
...................................................................  O  L E  B Á B

Pe i ai ea se i si Puluvaga o mea faigata vagana 
le Atua? Fai atu: Ia viia le Atua. O Ia o le Atua! O 
tagata uma lava o Ana auauna, ma ua fusia uma 
e Lau afioga!
...................................................................  O  L E  B Á B

Le Alii e, lo’u Atua ma lo’u faamalumaluga i 
o’u puapuaga! O lo’u Talita ma lo’u Malu i a’u 
auega! O lo’u sulufaiga ma le Lafitaga i le taimi 
o le tuulafoaiina ma i lo’u toatasi o lo’u Soatau! I 
o’u tiga o la’u Faamatalaloto, ma i lo’u toatasi o se 
Uo alofa! O le Puluvaga i tiga o o’u faanoanoaga 
ma o le Faamagalo i a’u agasala!

Ou te matua liliu atu atoatoa ia te Oe, i le aioi 
faatauanau ia te Oe i lo’u loto atoa, Io’u mafaufau 
ma lo’u laulaufaiva, ina ia malutia a’u mai mea 
uma e faasaga tau i Lou finagalo, ae maise le 
taaviliga o Lau aufaatasiga faaleagaga, ma ia 
faamamaina a’u mai mea Ieaga uma e taofia ai 
a’u mai le saili atu, le le pona, ma le le eleelea i le 
ata o laau o Lou Alofa Tunoa.

Le Alii e, ia i ai Lou alofa mutimutivale i e 
vaivai, faamaloloina tagata mamai, ma faama-
lieina le fia inu o tagata galala.

Faaolioliina le loto na tutuina e le afi o Lou 
alofa ma faasasaoina tele e le mumu o Lou alofa 
ma le agaga faalelagi.

Faaofuina tapeneko o le aufaatasiga faalea-
gaga i Iaei o le faapaiaina, ma ia tuuina i luga o 
Io’u ulu le palealii o Lou finagalo lelei.

Faapupulaina o’u mata i le malamalama o le 
li’o o Lau foaialofa ma lagolagoina alofa a’u i le 
auauna atu i Lou faitotoa paia.

Faia lo’u loto ia taumasuasua i le alofa i Ou 
tagata ma foai mai ia avea a’u ma faailoga o Lou 
alofa mutimutivale, o se fua o Lou alofa tunoa, 
se faalautelega o le fealofani i le va o Au pele, 
ua faatoina atoatoa ia te Oe, folafolaina atu 
Lou faamanatuina, ma ua galo nimo le manatu 
faapito ae manatua pea lava pea mea tau Lau Afio.

Le Atua e, lo’u Atua! Ia le taofia mai ia te a’u 
matagi malu o Lau faamagalo ma le alofa tunoa, 
ma ia le vavaeesea a’u mai vaipuna lelei o Lau 
fesoasoani ma le finagalo lelei.

Ia ou lafi i lalo o le paolo o Ou apaau malu, 
ma sisila mai i o’u luga le silafaga a Lou fofoga o 
le puipuiga uma.

Tatalaina lo’u laulaufaiva e viia ai Lou suafa 
i totonu o Ou tagata, ina ia mafaia e lo’u leo ona 
faatuina ni faapotopotoga tetele ma mafai e o’u 
laugutu ona tafe atu ai lologa tetele o Lou viiga.

O Lau Afio i le mea moni o le Alofa Tunoa, o 
le Faaneetaga, o le Malosi, o le Malosi uma lava.
............................................................  ‘ A B D U ’ L - B A H Á

Le Alii e! Ua augavale i matou, foai mai Lou 
finagalo alofa; e matitiva, liligi ifo i o matou 
luga se vaega mai le vasa o Lou tamaoaiga; e 
manaonao, faamalilieina i matou e Lau Afio, e 
faatauvaa, aumai mo i matou Lou mamalu. O 
loo maua pea lava e manulele o le vanimonimo 
ma manu vaefa o le laueleele a latou meaai i aso 
taitasi mai ia te Oe, ma o tagata uma lava o loo 
mau vaega i Lau tausiga ma le alofa-agalelei.

‘Aua ne’i aveesea lenei tagata vaivai mai Lou 
alofa tunoa matagofie, ma ia auina mai e Lou 
malosi Lau foaialofa i lenei tagata mafatia.

Foai mai ia te i matou a matou meaai mo le 
aso, ma liligi mai Lau faaoloaga i mea aoga o le 
olaga, o le a matou le faamoemoe ai lava i se tasi a 
o Lau Afio, ma mafuta atoatoa ai ma Oe, savavali 
i Ou ala ma tautino atu Au mealilo. O Lau Afio 
o le Malosiuma ma le Agalelei ma o le Faitoaga 
o tagata uma.
............................................................  ‘ A B D U ’ L - B A H Á

O Lau Afio o le Alii Le fa’atusalia! Tausia ma 
fa’asusuina lenei pepe mai i le fatafata o Lou alofa 
agalelei, leoleoina mai totonu o le moega o Lau 
fa’asaogalemuuga male puipuiga ma fa’asaoina 

ia mafai ona fa’afaileleina mai i ’a’ao o le malu o 
Lou Alofa.
............................................................  ‘ A B D U ’ L - B A H Á

FONO FAALEAGAGA

Afai loa lava tou te ulufale atu i le potu fono faitau-
ina loa lenei tatalo i le loto faagaeetia i le alofa o le 
Atua ma se laulaufaiva uafaamamaina mai mea 
uma lava vagana Lona manatuaina, ina ia mafai 
e le Mamana-Uma ona lagolagoina i le alofa outou 
ia maua ai le manumalo silisili.

Le Atua e! Lo’u Atua! O i matou o Au auauna 
ua liliu atu ma le faanaunau i Ou Fofoga Paia, 
ua matua faatoina i matou mai mea uma vagana 
Oe i lenei Aso mamalu. Ua matou potopoto 
mai i lenei Fono Faaleagaga i le aufaatasi i o 
matou mafaufauga ma manatu, ma ua ’autasi a 
matou fuafuaga e faasilisili Lau Afioga i totonu 
o tagata. Le Alii e, lo matou Atua! Faia i matou 
ma faailoga o Lau Taitaiga Faaleagaga, tagavai 
o Lau Faatuatuaga faasilisiliina i tagata ola, 
auauna o Lau Feagaiga matautia, faifaaaliga o 
Lau Au-faatasiga Faaleagaga i Lou Malo Abba, 
ma fetu pupula e susulu atu i luga o malo uma, 
o Lau Afio o lo matou alii Silisili Ese. Le Alii e! 
Fesoasoani ia te i matou ia avea ma sami fafati i 
galu o Lou alofa tunoa Matagofie, vaitafe e tafe 
mai i Ou tumutumu Mamalu-Uma, fualaau 

lelei i luga o le Laau o Lau Fuataiga faalelagi, 
laau agiagia ona o matagi o Lau Foaialofa i Lou 
tovine Faalelagi. Le Atua e! Faia o matou agaga 
ina ia faalagolago i Fuaitau o Lau Aufaatasiga 
Faaleagaga, faafiafiaina o matou loto i uaga o Lou 
Alofa Tunoa, ina ia matou aufaatasi e pei o galu 
o le sami e tasi, ma mou faatasi atu e pei o ave o 
Lou malamalama Pupula; e mafai ai e o matou 
manatu, o matou mafaufauga ma o matou lagona 
ona avea e pei o se mea moni e tasi, e faaalia ai 
le agaga o le faatasia i le lalolagi atoa. O Oe o le 
alofa Tunoa, le Foaialofa, le Foai, le Malosi-Uma, 
le Alofa Mutimutivale, le Mutimutialofa.
............................................................  ‘ A B D U ’ L - B A H Á

Ina o maia fa’atasi outou i se fiafia le ’alu’alua, ma 
ia outou taulotoina lenei tatalo i le amataga o le 
lonotaga.

Le Alii e, o le Malo! E ui ina fa’atasia i matou i 
le tino peita’i, ua fa’afiafiaina lava o matou loto 
fefevavale e Lou alofa ma ua fa’apea ai ona aveina 
atu i matou e ’ave pupula silisili’ese o Ou Fofoga. E 
vaivai i matou, ae matou te fa’atalitali pea i faaaliga 
o Lou malosi ma le mana. E matitiva i matou, e le 
tagolima ma le tua, ae o loo matou maua pea le 

tamaoaiga mai tu’uga’oa o Lou Malo. O i matou 
ua na o ni mataua, peita’i o lo’o matou feinu pea 
mai Ou vasa loloto. E ui ina pefua i matou, ae o 
lo’o suluia pea i le malamalama o Lou La pupula.

Le Ali’i lo matou Foa’i! Auina ifo Lau feso-
asoani ina ia mafai e i matou uma ua faatasia 
nei, ona avea ma lamepa mumu; ia ta’ito’atasi 
ona avea ma totonugalemu e fa’atosina mai ai le 
toatele; ia ta’ito’atasi ona avea ma tagata tau’alaga 
i Ou malo fa’alelagi, se’ia mulimuli ane, ona 
matou faia ai lea o lenei lalolagi to’ilalopopo ma 
fa’ata manino e atagia ai Lou Parataiso.
............................................................  ‘ A B D U ’ L - B A H Á

Tatalo e faia pea o’o ina faai’uina tauaofiaga o Fono 
Fa’aleagaga.

Le Atua e! Le Atua e! Mai le malo le vaaia o Lou 
to’atasi, silasila maia ia i matou a’o matou potopoto 
faatasi ai i totonu o lenei fonotaga fa’aleagaga, i 
le matua talitonu atu i Lau Afio, talisapaia Au 
faailoga, lotomau i Lau Feagaiga ma le Ta’utinoga, 
tosina atu i Lau Afio, fa’amumuina mai le afi o Lou 
alofa ma le faamaoni i Lau Fuata’iga. O i matou 
o auauna i totonu o Lou tovine, o tagata o lo’o 
faasalalauina atu Lau Tapuaiga, o tagata tapua’i 

finafinau i luma o Ou fofoga, faamaualalo i luma o 
i latou ta’ito’atasi o e ua alofagia e Lau Afio, gaua’i 
ma le aioi faatauanau atu i luma o Lou faitoto’a 
atoa ma le augani faamaualalo atu i Lau Afio ina 
ia faamausaliina ma faamautuina i matou i totonu 
o auaunaga o Au tagata filifilia, ma lagolagoina i 
matou mai Au vaega’au le mava’aia, ma faamalo-
losia o matou itutino uma ona o Ou noataga ma 
faia ina ia matou gaua’i e faamaualalo i mataupu 
uma o ifoga ma mafutaga ma Lau Afio.

Lo matou Alii e! E vaivai i matou, a’o Lau Afio 
o le Malosi, o le Mamana Uma. O i matou o tagata 
ua Ieai se ola, a’o Lau Afio o le Agaga silisili e foa’i 
mai ai le ola. O tagata mana’ona’o, a’o Lau Afio o 
le Pogai o foa’i alofa uma, o le Mamana Uma lava.

Lo matou Alii e! fa’aliliuina atu o matou mata 
i le alofa mutimutivale o Ou laufofoga, fafagaina 
i matou mai i Lou la’o’ai fa’ale-lagi atoa ma Lou 
alofa tunoa faula’i, fesoasoani mai ia i matou 
faatasi ma vaegaau o Au agelu silisili’ese ma ia 
faamausaliina i matou e ala atu lea i tagata pa’ia 
ta’itasi o i le Malo o ABHA.

E moni, o Lau Afio o le Agaalofa, o le 
Alofa Mutimutivale. O Lau Afio o le Pogai o 
foaifua silisili, ma, e moni, o Lau Afio lava o le 
Mutimutialofa uma ma le Mamalu.
............................................................  ‘ A B D U ’ L - B A H Á

FONOTAGA

Le Taitaiga e Faale-Atua! O lenei faatasiga o se 
aofiaga o Au uo o e ua tosina atu i Lou matagofie 
ma ua faamumuina mai i le afi o Lou alofa. Liua 
nei agaga e avea ma agelu faalelagim fa’aolaina i 
latou mai le manavaga a Lou Agaga Paia, foa’iina 
ia i latou ni laulaufaiva matala mani loto tinou 
finafinau, auina ifo i o latou luga le malosi faa-le-
lagi ma le mutimutivale uma i mafaufauga ma 
uiga lelei, faia i latou e avea ma pogai e folafolaina 
fa’alautele atu ai le aufaatasi o tagata ola atoa 
ma pogai o le alofa ma le to’afilemu i le lalolagi 
o tagata ola, ina ia mafai ai e le mata’utia o le 
pouliuli o le valea ma upuesega ona mou malie 
atu i le malamalama o le La o le Mea Moni, ina 
ia suia lenei lalolagi faanoanoa i le malamalama, 
ma lenei malo fa’aletino ia mafai ona miti’ia e ’ave 
o le malo fa’aleagaga, ia mafai ona tu’ufa’atasia 
lanu eseese i se lanu e tasi ma mafai ai e fatuga 
leomalie o viiga ona tutu ae i le malo o Lou 
faapaiaina.

E moni, O Lau lava Afio o le Malosi ma o le 
Malosi Uma lava!
............................................................  ‘ A B D U ’ L - B A H Á

O  Oe o le Alii alofa! O Au auauna nei ua 
faapotopoto faatasi mai i lenei fonotaga, ua liliu 
atu i Lou Malo ma o loo manaomia Lau faaoloaga 
ma le faamanuiaga. O Oe o le Atua! Faaalia ma 
faia ia manino faailoga o Lou tafatasi e pei ona i 
ai i uiga moni uma o le ola. Faaalia ma tatalaina 
mai uiga lelei e pei ona faaliloina ma natia e Lau 
Afio i nei tagata moni.

Le Atua e! O i matou e pei o laau toto, a o 
Lau foaialofa e pei o uaga; faafouina ma faia nei 
laau toto ia ola a’e ona o Lau faamaligi mai. O i 
matou o Au auauna; faasaolotoina i matou mai 
noataga o mea faalelalolagi. E valea i matou; faia 
ia matou atamamai. Ua oti i matou; ia faaolaina. 
E tuinanau i matou; faaoloaina i matou i le agaga. 
Ua tuulafoaiina i matou; faia i matou ia masani 
i Au mealilo. Ua matou manaonao; faatamaoai-
gaina ma faamanuiaina i matou mai Lou tuuga’oa 
e le faatusalia. Le Atua e! Fanaufouina i matou; 
aumai ia i matou le vaaiga; foai mai ia te i matou 
le faalogo; faamasaniina i matou i mealilo o le 
ola, ina ia mafai ona faaalia mai ia te i matou 
mealilo o Lou Malo i lenei lalolagi o tagata ma 
mafai ai ona matou tautino atu Lou tafatasi. O 
faaoloaga taitasi uma e tafe mai lea ia te Oe; o 

faamanuiaga uma e Ou lava lea, O Lau Afio o 
le malosi. 

O Lau Afio e mamana. O Oe o le Foai, ma o 
Oe o le Foaialofa-Faavavau.
............................................................  ‘ A B D U ’ L - B A H Á

O Lau Afio o le Atua faamagalo! O au auauna 
nei ua liliu atu i Lou malo ma saili atu i Lou alofa 
tunoa ma le foa’i. Le Atua e! Faia o latou loto ia 
lelei ma mama ina ia taua ia i latou Lou alofa. 
Faamama ma faapaiaina agaga ina ia mafai e 
le malamalama o le La o Mea Moni ona susulu 
atu ia te’i latou. Faamama ma faapaiaina mata 
ina ia mafai ona latou va’aia Lou malamalama. 
Faamama ma faapaiaina taliga ina ia mafai ona 
latou lagonaina le valaau o Lou malo.

Le Alii e! e moni, o i matou o tagata vaivai, ao 
Lau afio o le malosi. E moni, o i matou o tagata 
matitiva ao Lau Afio o le tamaoaiga. Oi matou o 
tagata saili ma o Lau Afio lava o Le o loo sailia. 
Le Alii e! Ia i ai Lou mutimutialofa i luga o i 
matou ma faamagalo mai i matou; liligi ifo i o 
matou luga se malosi ma le saunia lelei e mafai ai 
ona matou faia e tusa ma Lou finagalo malie ma 
tosina atu ai i Lou malo, ina ia mafai ona matou 
feinu malosi i vai o le ola1 e pei ona tutuina mai 

e le afi o Lou alofa, ma toe faaolaolaina mai i 
manavaga a le Agaga Paia i lenei Seneturi pupula.

Le Atua e, lou Atua! Liligi ifo i luga o lenei 
fa’apotopotoga le silafaga o Lou alofa-agalelei. 
Leoleo ma faasaogalemuina ta’.ito’atasi i latou 
uma lava i lalo ifo o Lau tausiga ma le puipuiga. 
Auina ifo i luga o nei agaga Lau faamanuiaga 
faalelagi. Fa’atotofuina i latou i le vasa o Lou 
alofa mutimutivale, ma faaolaina vave mai i latou 
i manavaga a le Agaga Paia.

Le Alii e! Foai mai Lau Fesoasoani mutimu-
tialofa ma le faamautuuga i luga o lenei malo 
tonu. O loo taoto lenei atunuu i lalo ifo o le ata 
o Lau faamalumaluga ma Lau puipuiga, ma o 
nei tagata o loo i totonu o Lau galuega. Le Alii 
e, ia tuuina i higa o i latou Lau foaifua faalelagi 
atoa ma le foaialofa o Lou alofa tunoa ma le 
agalelei tele atoa ma le tamaoaiga. Fa’apologaina 
feutagaina a lenei malo ina ia taofi mau atu i 
le faamamaluina, ma mafai ai ona sao atu ma 
taliaina i totonu o Lou malo.

O Lau Afio o le Mamana Uma, o le Malosi, 
o le Alofa Mutimutivale, ma o Lau Afio lava o le 
Foaifua, o le Agalelei, o le Alii o le alofa tunoa 
agalelei.
............................................................  ‘ A B D U ’ L - B A H Á

LOTOMAU

O  Lau Afio e Ona le faalatalata mai o 
lo’u moomooga, e Ona le faatasi mai o lo’u 
faamoemoe, e Ona le manatuaina o lo’u manaoga, 
e Ona le lotoa o le mamalu o lo’u sini, E Ona 
le afioaga o la’u fuafuaga, e Ona le suafa o lo’u 
faamalologa, e Ona le alofa o le pupula o lo’u fatu, 
e Ona le tautua i ai o la’u manavaga silisili! Ou te 
ole atu i Lau Afio ona o Lou Suafa, lea na lagaina 
ai i latou sa taliaina Oe e felelei a’e i tumutumu 
maualuluga o le poto o Lau afio ma faamalolosia 
ai i latou o loo tapuai faamaoni ia te Oe ina ia o 
a’e i lotoa o le maota o Lou finagalo lelei ma le 
paia, e lagolagoina a’u e liliu atu o’u mata agai i 
Ou fofoga, e taulai atu o’u mata ia te Oe, ma ia 
tautalatala i Lou Viiga.

Lo’u Alii e, o a’u le tagata ua faagaloina mea 
uma vagana Oe, ma liliu atu i le Puna-Aso o Lou 
alofa tunoa, ma ua faatoina mea uma vagana 
Oe lava i le faamoemoe e fia faalatalata atu i 
Lou lotoa. Silasila mai ia te a’u, a o pupula a’e 
o’u mata i le Nofoalii o loo susulu i pupula o le 
malamalama o Ou Fofoga. La’u Pele e! auina mai 
i o’u luga le mea o le a faamalosia ai a’u e lotomau 
i Lau Fuataiga, ina ia le mafai ai e masalosaloga 

a tagata amioleaga ona taofia o a’u mai le liliu 
atu ia te Oe.

E moni, o Lau Afio o le Atua o le Mana, le 
Fesoasoani i Puapuaga, le Mamalu-Uma, o le 
Malosiuma.
.............................................................  B A H Á ʼ U ’ L L Á H

Le Atua e, lo’u Atua! Malutia Au auauna faat-
uatuaina mai le leaga o le manatu faapito ma le 
tuinanau, puipuia i latou i le fofoga mataala o 
Lou alofa agalelei mai faalotoloto uma, inoino 
ma le matau’a, leoleoina i latou i totonu o le olo 
le saofia o Lau fuataiga ma faasaogalemuina mai 
u o le masalosalo, faia i latou ma faifaaliga o Au 
Faailoga mamalu, faapupulaina o latou mata i ave 
pupula na faasusuluina mai le Puna aso o Lau 
Aufa’atasiga Faaleagaga, faafiafiaina o latou loto i 
fuaitau na faaalia mai Lou Malo Paia, faamalosia 
o latou itutino i Lou mana aoao uma mai Lou 
Malo o le Mamalu. O Oe o le Foaialofa-Uma, o 
le Leoleo, o le Malosiuma, o le Alofa Tunoa!
............................................................  ‘ A B D U ’ L - B A H Á

Le Alii e, lo’u Atua! Fesoasoani i Au pele ina 
ia mausali i Lau faatuatuaga, ia savavali i Ou 
ala, ma ia lotomau i Lau Fuataiga. Avatu ia te 
i latou Lou alofa tunoa e tetee atu ai i osofaiga 
a le manatu faapito ma le lotoa, ma mulimuli 
atu ai i le malamalama o le taifaiga faaleagaga. 
O Lau Afio o le Mamana, o le Alofa tunoa, o le 
Puna-o-le-Ola, o le Foai, o le Mutimutialofa, le 
Malosiuma o le Foaialofa-Uma.
............................................................  ‘ A B D U ’ L - B A H Á

LOTOMAU I LE FEAGAIGA

Le Tupu o le faavavau e, ma le Mataisau o malo, 
le Tufuga o ponaivi pala uma e, ia i !au Afio le 
viiga! Ou te ole atu ia te Oe i Lou Suafa na valaau-
ina ai e Oe tagata ola uma i le tafailagi o Lau pule 
ma le mamalu, ma sa taitaia ai Au auauna i le 
maota o Lou alofa tunoa ma le finagalo lelei, ina 
ia faitauina faatasi a’u ma i latou ua vavaeesea mai 
mea uma vagana Oe lava, ma faatumauina i latou 
ia te Oe, ma sale mafai ona taofia e uiga faaletonu 
e pei ona faatulafonoina e Oe, mai le liliu atu i le 
ala o Au meaalofa.

Lo’u Alii e, o loo o’u taofi mau i le ’au o Lau 
foaialofa, ma pipii mau atu i le tuupao o le ofu 
talaloa o Lou finagalo lelei. O lea, ia auina mai 
i o’u luga mai ao o Lou agalelei le mea e aveesea 
ai mai ia te a’u le manatu fua i so o se tasi mea 
vagana Oe, ma faia ai a’u ia mafai ona liliu atu ia 
te Ia lea o le Sini o tapuaiga a tagata uma, e tetee 
atu i Le na faatonuina tagata faatupu fouvale, o 
e na lepetia Lau feagaiga, ma ua le talitonu ia te 
Oe ma Au faailoga.

Lo’u Alii e, ia le faafitia ia te a’u manogi O 
Lou ofu i Ou aso, ma ia le vavaeesea a’u mai 
manavaga o Lau Faaaliga i le faaalia mai o pupula 

o le malamalama o Ou fofoga. E mamana Oe e 
faia ai le mea e finagalo i ai Lau Afio. E leai se 
tasi e mafai ona teteeina Lou finagalo, po o le 
faaluafesasiina le mea sa fuafuaina e Lau Afio i 
Lou lava mana.

E leai se tasi Atua iina na o Oe, o le Malosi-
uma, o le Poto-Uma.
.............................................................  B A H Á ʼ U ’ L L Á H

TATALO MO E UA MALILIU

(O le tatalo mo e Maliliu e faaaogaina mo tagata 
Baha’i ua sili atu i le sefululima tausaga lo latou 
matutua. “Ona pau lava lea o le tatalo Bahá’í o 
le mafutaga e taulotoina i se faapotopotoga, ma e 
taulotoina lea e se tagata talitonu se toatasi a’o tutu-
la’i uma i latou o auai. E le afaina pea le faasaga i 
Qiblih a ‘o faia lenei tatalo.”)

Ua fa’amatalaina mai e ‘Abdu' l-Bahá e faapea o 
tamaiti o lo’o i lalo lea o le paolo o le puipuiga a 
le Atua; ma talu ai latou te lei faia ni agasala, ma 
e lei faa’ele’eleaina foi i uiga le mama o le natura 
o lenei lalolagi, ua avea i latou ma ogatotonu o le 
Faifaaaliga a le Foaialofa, ma o lea faapea ona liliu 
atu i o latou luga Fofoga o le Mutimutialofa.

Lo’u Atua e, O lau auauna lenei, ma o le atalii 
o Lau auauna. O Le sa talitonu atu i Lau Afio 
ma Au faailoga, ma taula’i atu ona fofoga i Lau 
Afio, vavaeeseina mai mea uma vagana Lau Afio. 
E mom o Lau Afio o le agalelei ma e faaalia pea 
lava Lou agalelei.

O Lau Afio o le faamagalo o agasala ma Le 
e natia sese, e pei ona faailoa mai i le lagi o Lau 

faamanuiaga ma le vasa o Lou agalelei. Talia mai 
o ia i Lou malo o le agalelei silisili lea sa faaalia 
mai ao le’i faia faavae o le lagi ma le lalolagi. E 
leai se isi Atua vagana Lau Afio, o le Faamagalo 
e faavavau, o le agalelei silisili.

Tau faaono lea o le ‘’Allah’u’Abha” ona ta’u 
lea faasefuluiva laina taitasi ia o le a tusia 
atu i lalo:

E moni tatou te tapuai i le Atua.
E moni tatou te ifo uma i le Atua.
E moni tatou te faatoina mo le Atua.
E moni tatou te vivii uma atu i le Atua.
E moni tatou te tuuina atu le faafetai i le Atua.
E moni tatou te faapalepale uma lava i le Atua.

(Afa’apea o se tama’ita’i le ua maliu, onafaa-
pea lea: “O Lau auauna f afine lenei ma o le 
Af afine o Lau auauna f afine, etc ...”)

.............................................................  B A H Á ʼ U ’ L L Á H

Fai atu: Le Atua e lo’u Atua! Sa tuuina mai e Oe i 
o’u lima se meaalofa mai ia te Oe, ma o lenei la ua 
toe valaauina atu nei e Lau Afio ia te Oe e tusa ma 
le faamalieina-lelei o Lou Finagalo. E le tatau ia te 
a’u, aua o a’u ua na o se auauna fafine a Lau Afio, 
ona faapea atu po o lenei ·mea ea ua mo a’u ae o 
afea foi e oo mai ai, aua e ao lava ona viia Lau Afio 
i Au galuega uma, ma usiusita’i i Lau poloaiga. 
Lo’u Alii e, ua tuuina atu nei faamoemoega a Lau 
auauna-fafine i lou alofa tunoa ma le foaialofa. 
Foa’i mai ina ia maua e ia le mea o le a avatua ai 
o ia ia latalata atu ia te Oe, ma o le a aoga ia te ia 
i !alolagi uma a Lau afio. O Oe o le Faamagalo, le 
Foaialofa-Uma. E leai lava se tasi Atua na o Oe, o 
le faitofiga, o le Vavau o Aso.
.............................................................  B A H Á ʼ U ’ L L Á H

Ia ia te Oe pea le viiga le Alii e, lo’u Atua! Ia 
le faalumaina o ia lenei sa faaeaina e lau Afio 
ona o le mana o Lou mamalu faavavau, ma ia 
le aveesea mamao mai ia te Oe le tagata na faia 
e Lau Afio ina ia ulufale atu i le tapeneko o Lou 
faavavau. Lo’u Atua e, pe tuliesea ea e lau Afio o 
ia na faamalumaluina e Oe i Lou Malualii, ma 
pe liliu ese mai ea Lau Afio ia te ia sa avea ai Oe 

ma sulufaiga lo’u Mana’oga e pe toe faalumaina 
ea e Lau Afio le tagata sa faaeaina e Oe, po o 
le faagaloina o ia sa lagaina e Lau Afio ina ia 
manatuaina Oe?

Ia vivii ma saga viia pea Oe! O Oe lava lea 
sa mai le vavau o fai ma Tupu o le foafoaga atoa 
ma Iona Faagaoioiga Sili, ma o le a tumau pea e 
faavavau Oe o le Alii o mea uma na faia ma o lo 
latou Faitofiga. Lo’u Atua e, ia viia Lau Afio! Afai 
e taofia Lou alofa mutimutivale i Au auauna, o 
ai la o le a alofa mutimutivale ia te i latou; afai 
foi o le a le finagalo Lau Afio e fesoasoani i Ou 
tagata peleina, o ai la e mafai ona fesoasoani atu 
ia te i latou?

Ia viia ma saga viia pea Oe! O loo faapaleina 
Oe i Lau lava upu moni, e moni o Lau Afio o loo 
matou tapuai uma atu i ai; ma o loo faaalia Oe 
i Lau faamasinogatonu, ma e moni lava o Lau 
Afio matou te molimau uma atu i ai. E moni o 
Lau Afio e pele i Lou alofa tunoa. E leai se tasi 
Atua iina na o Oe, o le Fesoasoani Puapuaga, o 
le Puna-o-le-ola.
.............................................................  B A H Á ʼ U ’ L L Á H

TATA LO  M O  E  UA  M A L I L I U 75



O Ia o le Atua, e silisili ese o Ia, o le Alii o le 
alofaagalelei ma le foaialofa!

Ia ia te Oe pea le viiga, o Oe lava o lo’u Atua, o 
le Alii o le Malosi uma lava. Ou te molimau i Lou 
malosi ma Lou matautia, o Lou mamalu ma Lou 
alofaagalelei, o Lou alofa tunoa ma Lou mana, le 
tafatasi o Lou soifua ma le aufaatasi o Lou Uiga, 
o Lou paia ma le maualuga e silisili a’e i luga o le 
lalolagi o le ola ma mea uma lava o i ai.

Lo’u Atua e, ua silafia e Lau afio lo’u vavaeese 
mai mea uma vagana Oe, o pipii mau atu ia te 
Oe ma liliu atu i le vasa o Lau foaialofa, i le lagi o 
Lou finagalo lelei ma le Fetuao o Lou alofa tunoa.

Le Ali’i e! Ou te molimau atu na tuuina atu 
e Lau Afio i Lau auauna Lou Sui, ma o le Agaga 
lena na tuuina atu ai le ola i le lalolagi e Lau Afio.

Ou te aioi atu ia te Oe i le susulu o le Li’o o 
Lau Faaaliga, ina ia taliaina i le alofa mai ia te ia 
le mea sa mafai ona ia faia i Ou aso. Foai mai ina 
ia mafai ai ona faaofuina o ia i le mamalu o Lou 
finagalo-lelei ma faapaleina ai o ia i Lau taliaina.

Lo’u Alii e! O a’u lava ia te a’u ma mea uma 
na faia o loo molimau atu i Lou malosi ma ou 
te tatalo atu ia te Oe ina ia le liliu ese mai Lau 
Afio lenei tagata ua alu a’e ia te Oe i Lou afioaga 

TU S I  TATA LO  B A H Á’ Í76



faalelagi, o Lou Parataiso sili ma Ou afioaga o le 
latalata mai. O Oe lava o le Alii o tagata uma lava!

Lo’u Atua e, foai mai ina ia mafai e Lau 
auauna ona nonofo faatasi ma Ou tagata filifilia, 
Ou tagata paia ma Au Savali i nofoaga faalelagi, 
e le mafai ona tusia e se peni po o le talatalaina 
e le laulaufaiva.

Lo’u Alii e, ua faataalise atu nei lenei tagata 
mativa i le Malo o Lou tamaoaiga, o le tagata 
ese ua alu atu i Iona aiga i totonu o Lou lotoa, 
o le tagata galala tele i le vaitafe faalelagi o Lau 
foaialofa. Le Alii e, ia le aveesea o ia mai Iona 
vaega o le taumafataga o Lou alofa tunoa, atoa 
ma le foai mai Lau foaialofa. E moni, o Oe o le 
Malosiuma, o le Alofa Tunoa, o le Foaialofa-Uma!

Lo’u Atua e, ua toe foi atu nei Lou Sui ia te 
Oe. Ua tuuina atu ai lava i Lou alofa tunoa ma 
Lau foaifua o loo tapasa ai Ou malo i le lagi ma le 
lalolagi, ina ia foai mai i le alofa i Lau tagatamalo 
fou lenei Au meaalofa ma Lau faaoloaga, atoa ma 
fua o le laau o Lou alofa tunoa, e leai se i si Atua 
na o Oe, o le Alofa tunoa, o le Foaifua Silisili, o 
le Mutimutialofa, o le Foai, o le Faamagalo, o le 
Taua, o le Silafia-Uma.

Lo’u Alii e, ou te molimau atu, na faatonuina e 
Lau Afio i tagata ia faaaloalo i o latou uso a malo, 

TATA LO  M O  E  UA  M A L I L I U 77



ma o ia lenei ua alu a’e i Lau Afio ua oo lelei atu ia 
te Oe ma taunuu atu i Lou Faatasi mai. la faia ia te 
ia e tusa ma Lou alofa tunoa ma le foaialofa! Ona o 
Lou mamalu, ua ou iloa ai ma le mautinoa o le a le 
taofia e Lau Afio Oe lava mai le mea na faatonuina e 
Oe i Au auauna, po o le aveesea foi e Lau Afio lenei 
tagata o loo pipii atu i le manoa o Lau foaialofa ma 
ua alu a’e i le Punaaso o Lou tamaoaiga.

E leai lava se i si Atua na o Oe, o le Tasi, o 
le Tafatasi, o le Mamana, o le Silafaga Ati, o le 
Foaialofa.
.............................................................  B A H Á ʼ U ’ L L Á H

L o’u Atua e! O Oe le faamagalo agasala, o le 
puna o meaalofa, o le faamafanafana i puapuaga! 

E moni, ou te ole atu i Lau Afio ina ia faamaga-
loina agasala a le ua tuua nei ofu faaletino ae alu 
a’e i le lalolagi faaleagaga.

Lo’u Alii e! faamamaina i latou mai solitu-
lafono, faamaise i o latou faanoanoaga, ma ia 
liliuina lo latou pouliuli i le malamalama. Faia 
i latou ina ia ulufale atu i le faatoaga o le olioli, 
faamamaina i latou i le vai mama silisili, ma ia 
foaiina ia te i latou ina ia latou vaai i Ou pupula 
i luga o le mauga silisili ese.
............................................................  ‘ A B D U ’ L - B A H Á

MANUMALO OLE FUATA’IGA

Le Alii e, Foa’i mai le ola talaulau i le Laau o Lau 
Aufaatasiga faaleagaga. Le Ali’i e, ia fa’asusuina i 
vaitafe o Lou finagalo malie ma ia fa’apea ona fua 
mai i ni fua lelei e te finagalo i ai mo Lou vi’iga 
ma le fa’ane’etaga i le fa’aaliga o Lou mautinoa 
fa’aleagaga. Ia vivi’i ma fa’afetai ma ia alagaina 
Lou Suafa ina ia vi’ia ai le aufaatasiga o Lou A’ano 
moni ma ofoina atu le fa’ane’etaga i Lau Afio i soo 
se mea o loo umia i Ou ’a’ao ae le o se tasi lava.

E matua uiga ese le tele o faamanuiaga o i 
latou o e ona toto na e filifilia, e faasusuina ai le 
La’au o Lou Fa’amautuuga ma ua fa’apea ai ona 
fa’asilisiliina Au Afioga pa’ia ma le le mavae.
...................................................................  O  L E  B Á B

Le Alii e! Foa’iina le manumalo i Au auauna o 
e o loo i ai le onosa’i ma le faapalepale i Ou aso 
mai i le tuuina atu lea ia te i latou o le manumalo 
e onomea ma tatau ai, e faapei ona latou saili atu 
ai i le maliu faamaturo i Ou lava ala. Auina mai i 
lalo nei, i luga o i latou le mea o le a mafai ai ona 
aumaia le faamafanafanaga ma le faamatalaloto 
i o latou mafaufau, ma o le a faafiafiaina ai o 

latou tagata lilo ma o le a faalauteleina ai atili le 
mautinoa lelei i o latou loto atoa ma le le gaoia i o 
latou tino ma o le a mafai ai e o latou agaga ona o 
a’e i luma o le Atua, o le Faaneetaga Faasilisiliina 
ma maua ai le Parataiso silisiliese ma ia faapea 
lava ona tuumuli atu ai i le mamalu e faapei ona 
faia e Lau Afio ma taunuuga mo tagata o le poto 
moni atoa ma uiga tonu. E moni, o Lau Afio, e 
silafia mea uma lava, a’o i matou o au auauna, o 
au pologa, o Au tagata noanoatia ma o Au tagata 
matitiva ta’itasi. E leai se Alii ua na o Lau Afio 
lava matou te faatoga ma valaau i ai. Le Atua lo 
matou Alii, e le ona ua matou aioi ma augani 
atu i faamanuiaga poo le alofa tunoa mai i soo 
se tasi a’o Lau lava Afio, O Lau Afio o Ia lava 
o le Atua o le alofa mutimutivale i luga o lenei 
lalolagi ma le lalolagi a sau. O i matou ua na o ni 
tagata matitiva, ma le matua valevalenoa ma ua 
le mafaia lava se mea ua tau au ina faaumatia i 
seoli, a’o Lau Afio o le Tagata atoa ma o le faailoga 
o le tamaoaiga, o le sa’olotoga, o le mamalu, o le 
pule ma le Foa’ifua le faatuaoia o le Alofa Tunoa.

Liua lo matou to’ilalo, lo matou Alii e, i le mea 
lelei e faamalieina ai Lau Afio mo se lelei o lenei 
lalolagi ma le lalolagi a sau, atoa fo’i ma le atulasi 
o foa’ifua ua faalauteleina mai luga seia oo mai i 
le laueleele i lalo nei.

E moni, o Lau Afio o lo matou Alii ma o 
le Alii o mea uma lava. I ou lava aao matou te 
faato’ilaloina ai i matou lava, faanaunau i mea e 
mafai ai ona matou latalata atu i Lau Afio.
...................................................................  O  L E  B Á B

Le Alii e! Faia tagata uma o le lalolagi ina ia 
mafai ona latou ulufale atu i totonu o le Parataiso 
o Lau Faatuatuaga ina ia aua nei i ai se tasi e tuua 
i tua atu o tuaoi o Au faamanuiaga.

Mai i taimi o le manatuaina o Lau Afio lava 
e Ou le mana e faia ai le mea e finagalo i ai, 
ma faasopolia atu i luga a’e o soo se mea lava e 
finagalo malie i ai Lau Afio.
...................................................................  O  L E  B Á B

PUIPUIGA

Le Alii e, lo’u Atua, Ia viia lou suafa! Ou te ole 
atu ia te Oe i Lou Suafa lea na ta ai le Itula, ma 
faataunuuina ai le Toe Tu, na maua ai i le fefe ma 
le matatau tagata uma i le lagi ma i latou uma i 
luga o le lalolagi, ina ia toto ifo mai le lagi o Lou 
alofa mutimutivale ma ao o Lou mutimutialofa 
agamalu, le mea o le a faafiafiaina ai loto o Au 
auauna, o e ua liliu atu ia te Oe ma fesoasoani i 
Lau Fuataiga.

Lo’u Alii e, malutia Au auauna tane ma auauna 
fafine mai u o le manatu valea ma faufauga le 
aoga, ae avatu ia i latou se inumaga o vai e tafe 
!emu o Lou poto mai aao o Lou alofa tunoa.

E moni, o Lau Afio o le Malosiuma, o le 
Faaeaina Silisili, o le Faamagalo-Faavavau, o le 
Agalelei Silisili.
.............................................................  B A H Á ʼ U ’ L L Á H

Le Atua e, lo’u Atua! Ua ou tu’ua nei lo’u aiga, 
o pipii mau atu pea i le manoa o Lou alofa, ma 
ou matua tuuina atu atoatoa ai a’u i Lau tausiga 
ma Lau puipuiga. Ou te ole atu ia te Oe ona o 
Lou mana na puipuia ai e Lau Afio Ou tagata 

peleina mai tagata ua sese ma le finauvale, ma 
so o se tagata fouvale faapiopio foi, ma so o se 
tagata amioleaga ua sese mamao mai ia te Oe, 
ina ia puipui malu mai ia te a’u e Lau foaialofa 
ma Lou alofa tunoa. Faamalosia a’u e Lou mana 
ma Lou malosi ou te toe foi atu ai i lo’u aiga. E 
moni, o Lau Afio o le Malosiuma, o le Fesoasoani 
i Puapuaga, o le Puna-o-le-O la.
.............................................................  B A H Á ʼ U ’ L L Á H

Ou te ’ai’ou fa’atauanau atu i Lau Afio, Lo’u Ali’i 
e, e ala i le mapuitiga a Ou tagata fa’apelepeleina i 
le lalolagi, ma e fa’apea fo’i ma a latou aueega ona 
o lo latou tau mamao mai le lotoa o Lou fa’atasi 
mai, atoa fo’i ma le toto sa fa’amaligiina ona o le 
alofa i Lau Afio, aemaise loto sa fa’aliu suavaia i 
le nutimomoia i Lou ala ona o le puipuiina o Ou 
tagata peleina mai i sauaga a e o lo’o tutumau pea 
i le leiloa o mea lilo e tau i Lou Suafa, le Leunaia. 
Fesoasoani atu ia i latou, Lo’u Ali’i e, aua o Lou 
Mana e Ona taumafaiga e manumalo i luga o mea 
uma lava, ma fesoasoani ia i latou ina ia onosa’i 
i puapuaga fa’afualoa. O Lau Afio o le Mamana 

Uma, o le Malosi Uma, o Fa’amanuiaga uma. E 
leai se tasi Atua i ina na’o Lau Afio, o le Foa’ifua, 
le Ali’i o le alofa tunoa atulasi.
.............................................................  B A H Á ʼ U ’ L L Á H

Lo’u Ali i e, ua silafia e Lau Afio le siomia o 
tagata i le t1ga ma puapuaga, ma ua ufitia i faigata 
ma faalavelave. Ua osofa’ia le tagata e tofotofoga 
uma, ma ua osofa’ia ai o ia e puapuaga matautia 
e pei o le osofaiga a se gata uogo. Ua leai lava se 
lafitaga po o se sulufaiga mo ia vagana ai lalo o 
le apaau o Lau puipuiga, malutiaga, leoleoga ma 
le tausiga.

Lo’u Alii e, o Oe o le Alofa Mutimutivale! Avea 
Lau puipuiga ma o’u talipupuni, Lau malutiaga 
ma o’u talita, le faamaualalo i luma o le faitotoa 
o Lou tafatasi ma o’u leoleo, ma Lau tausiga ma 
le puipuiga ma o’u olo ma o’u nofoaga. Faasaoina 
a’u mai fautuaga a lo’u lava tagata ma mana’o, ma 
leoleoina a’u mai ma’i uma, faaosoosoga, faigata 
ma tofotofoga mamafa.

E moni, o Lau Afio o le Malu, o le Faatama, o 
le Faasaogalemuga, o le Atoatoa, ma e moni o Oe 
o le Alofa Mutimutivale o le Mutimutivale Silisili.
............................................................  ‘ A B D U ’ L - B A H Á

TAEAO

Lo’u Atua e,ma lo’u Matai! O a’u o Lau auauna 
ma o le atalii o Lau auauna. Ua ou ala mai nei 
i lo’u moega i lenei tai susue ina ua susulu mai 
le Fetuao o Lou tafatasi mai le Puna-Asa o Lou 
finagalo, ma faluteina Iona pupula i luga o le 
lalolagi atoa, e tusa ma mea o loo faaalia mai i 
Tusi o Lau Poloaiga.

Ia viia Lau Afio lo’u Atua e, ina ua matou alafai 
mai i pupula o le malamalama o Lou poto. Le Alii 
e, auina mai i o matou luga le mea e faamalosia 
ai i matou e tuu ese atu ai so o se tasi ae tau lava 
o Oe, ma o le a taofia ai sootaga uma vagana Lau 
Afio. Ia tusia mo a’u ma i latou ua pele ia te a’u 
ae maise lo’u atunuu e tutusa ai tane ma fafine, 
mea sili o lenei lalolagi ma le olaga atali. Puipui 
malu i matou i Lau tausiga manumalo, mai ia 
te i latou o e na faia e Lau Afio ma faifaaaliga o 
le tagata Musumusu Leaga, o I oo musumusu i 
loto o tagata, Oe na le Pele a le foafoaga ma le 
Manaoga o le atulaulau uma. E silisili ese Lau 
Afio e fai ai Lou finagalo. E moni, o Lau Afio o 
le Malosiuma, o le Fesoasoani i Puapuaga; o le 
Puna-o-le-Ola.

Le Alii e, lo’u Atua, faamanuia ia te Ia lea na 
tuuina i ai e Lau Afio Ou Suafa aupito silisili, ma 
Le na vavaeesea ai e Lau Afio tagata amiotonu mai 
tagata agasala, ma ia lagolagoina i le alofa i matou 
e faia ai le mea e sili ona fiafia ma finagalo malie 
i ai Lau Afio. Lo’u Atua e, ia saga faamanuiaina i 
Latou o e ua ta’ua o Au Afioga ma Au Mataitusi, 
ma i latou ua liliu atu o latou mata ia te Oe, ma 
liliu atu i Ou fofoga, ma faalogo i Lau Valaau.

E moni, o Lau Afio o le Alii ma le Tupu o 
tagata uma, ma e aoao i luga o mea uma lava.
.............................................................  B A H Á ʼ U ’ L L Á H

Lo’u Atua e, ua ou alafa’i mai i Lou lafitaga, 
ma ua tatau ai lava ia te ia e saili atu i lena-laf-
itaga ona nofo pea i totonu o le Sulufaiga o Lau 
puipuiga ma le Olo malosi o Lau laveaiina. 
Lo’u Ali’i e, faapupulaina lo’u tagata i totonu i 
malamalama o le Puna-Aso o Lau Faaaliga, e pei 
lava ona sa faapupulaina e Lau Afio i lo’u tagata 
le malamalama o le taeao o Lou finagalo lelei.
.............................................................  B A H Á ʼ U ’ L L Á H

Lo’u Atua e, ua ou alafa’i mai i lenei taeao ona 
o Lou alofa tunoa, ma tuua lo’u aiga i le faatuatua 
atoatoa ia te Oe, ma tuuina atu ai a’u i Lau lava 
tausiga. Auina mai i o’u luga mai le lagi o Lou 
alofa mutimutivale se faamanuiaga mai lou aao, 
ma faamalosiina ai a’u e toe foi atu i lo’u aiga i le 
saogalernu, e pei lava ona faamalosia a’u e Lau 
Afio ou te alu ese atu i lalo o Lau puipuiga ma 
o’u mafaufauga ua faamautuina atoatoa ia te Oe.

E leai lava se tasi Atua na o Oe, o le Tasi, o le 
Lefaatusalia, le Silafia-Uma, o le Poto-Uma.
.............................................................  B A H Á ʼ U ’ L L Á H

TAGATA

Lo’u Atua e! O Le ou te ifo ma tapuai i ai! Ou 
te molimau atu i Lou aufaatasi ma Lou tafatasi, 
ma faaalia Au meaalofa i aso ua mavae ma ona 
po nei. O Oe o le Foaialofa-Uma, o uaga mamafa 
e Ona le alofa mutimutivale sa toto ifo e tutusa 
ai tagata maualuluga ma e faatauvaa, ma pupula 
e Ona le alofa tunoa na faamaligiina ifo i luga o 
tagata usiusitai ma tagata fouvale.

Le Atua e, o le alofa mutimutivale, e Ona 
le faitotoa na ifo ai le faaaliga o le alofa muti-
mutivale, ma le faataamilo o le sulufaiga e Ona 
le Fuataiga sa siomia e le alofa agalelei i Iona 
agaga loloto lava, matou te ole atu i Lau Afio, i le 
faatauanau i Lou alofa tunoa anamua, ma sailia 
Lou finagalo lelei i lenei taimi, ina ia i ai le alofa 
mutimutivale o Lau Afio i luga o faifaaaliga uma 
o le lalolagi o tagata ola, ma le faafitia ai ia te i 
latou uaga o Lou alofa tunoa i Ou aso.

E moni, o tagata uma e matitiva ma mana-
onao, a o Lau Afio o le Puleaoao-Uma, o le 
ManumaloUma, o le Mamana-Uma. 
.............................................................  B A H Á ʼ U ’ L L Á H

O Lau Afio o le Alii agalelei! Na faia e Lau Afio 
tagata uma mai i ulua’i matua e tasi. Sa finagalo 
ai Lau Afio ina ia i ai uma i latou i le aiga e tasi. 
O i latou o Au auauna i Ou Luma Paia, ma o lo’o 
malutia tagata uma i lalo ifo o Lou Fale fetafa’i; 
o lo’o faapotopoto uma i Lau la’o’ai o le Foa’ifua; 
ma ua pupula uma ona o le malamalama o Lau 
Ta’ita’iga.

Le Atua e! E agalelei Lau Afio i tagata uma, sa 
foa’i Lau Afio mo tagata uma, sa malutia e Lau 
Afio tagata uma, sa tuuina mai e Lau Afio le ola i 
tagata uma. Sa fa’aoloaina e Lau Afio tagata uma i 
taleni ma le atamai; ma o lo’o fa’atotofuina tagata 
uma i le Vasa o Lou Alofa Mutimutivale.

O Lau Afio o le Alii agalelei! Fa’atasia tagata 
uma. Ia ’autasi tapuaiga ma faia atunuu ina ia pei 
o se malo e tasi, ina ia avea i latou ma ituaiga e 
tasi, ma avea ai le lalolagi atoa o se aiga e tasi. la 
latou fegalegalea’i i le aufa’atasi ma le fealofani.

Le Atua e! faatuina le Tagavai o le Tafatasi, 
o tagata ola.

Le Atua e! Fa’avaeina le Filemu Aupito Silisili.
Le Atua e, ia fa’amausaliina faatasi loto.

Le Tama alofa e, le Atua ! Fa’aolioliina o 
matou loto  i le manogi sasala o Lou alofa. 
Fa’apupulaina o matou mata i le malamalama o 
Lau Ta’ita’iga. Fa’afiafiaina o matou taliga i leo 
malie o Au Afioga, ma malutia i matou i le Ana 
o Lau Tausiga.

O Lau Afio o le Malosi ma le Mamana, O Lau 
Afio o le Faamagalo ma o Lau Afio o le To’atasi o 
Le e le silasila i tu’inanau o tagata ola uma.
............................................................  ‘ A B D U ’ L - B A H Á

AUF AATASIGA

Lo’u Atua e, lo’u Atua e! Faatasia loto o Au 
auauna ma faaalia ia te i latou Lau fuafuaga 
sili. Ia latou mulimuli atu ai i Au poloaiga ma 
tausiusi i Lau tulafono. Le Atua e, fesoasoani ia 
te i latou i lo latou taumafai, ma foaiina ia i latou 
le malosi e auauna atu ai ia te Oe. Le Atua e, ia 
le tuulafoaiina i latou ia i latou lava, ae taitaiina 
o latou laasaga e le malamalama o le poto, ma 
faaolioliina o latou loto e Lou alofa. E moni, o Oe 
o lo latou Fesoasoani ma lo latou Alii.
.............................................................  B A H Á ʼ U ’ L L Á H

TALA’IGA

Lo’u Atua e, ia faaneeneeina Lou Suafa, ona ua 
faaalia e Lau Afio le Aso o le Tupu o Aso, le Aso 
na folafolaina e Oe i Ou tagata filifilia ma Au 
Perofeta i Au Tapeleti silisili ona atoatoa, le Aso 
na faluteina ai e Lau Afio le pupula o le mamalu 
o Ou suafa uma i luga o mea na faia. E uiga ese 
le faamanuiaga o so o se tasi ua na faamautuina 
o ia ia te Oe, ma ulufale atu i Lou faatasi mai, ma 
maua le i’uleo o Lou siufofoga.

Lo’u Alii e, ou te ole atu ia te Oe i le suafa o 
Ia lea o loo siomia faataamilo i ifoga i le malo o 
Ou suafa, ina ia lagolagoina alofa e Lau Afio i 
latou o loo pele ia te Oe ina ia faaneeneeina Lau 
afioga i Au auauna, ma ia faamaligi faalauteleina 
mai Lou viiga i totonu o Ou tagata, ina ia mafai 
ai e le olioli loloto o Lau Faaaliga ona faatumulia 
agaga o tagata uma o loo nonofo i Lou lalolagi.

Lo’u Alii e, ona o Lau Afio sa taitaiina i latou 
i vai ola o Lou alofa tunoa, foai mai ona o Lau 
foaialofa, e mafai ai ona le taofia i latou mai ia 
te Oe; ma ona o Lau Afio sa valaauina i latou i 
apitaga o Lou nofoalii, ia le tutuli esea i latou mai 
Lou faatasi mai ona o Lou alofa-agalelei. Liligi 
ifo i o latou luga le mea o le a faatoina atoatoa ai 

i latou mai so o se mea lava vagana Oe, ma faia 
ina ia mafai ona latou o a’e i le mafana o Lou 
faalatalata mai, o le tulaga lea o le a le mafai ai e le 
faa-sausili o tagata fouvale po o fautuaga a i latou 
e le talitonu i Lau Afio silisili ese ma le matautia, 
ona taofia ai i latou mai Lau Afio.
.............................................................  B A H Á ʼ U ’ L L Á H

Fai atu: Ia i ai le viiga i Lau Afio o le na lagaina 
Tagata paia uma e tautino atu lo latou ’augavale i 
luma o faaaliga atulasi o Lou malosi, ma perofeta 
taitoatasi e faaali atu lo Latou valevalenoa i le 
pupula o Lou mamalu tumau. Ou te ole atu ia te 
Oe, ona o Lou suafa na tatalaina ai puipui o le 
Lagi ma faatumuina i le olioli loloto le Au Paia i 
luga, ina ia faamalosia a’u e auauna ia te Oe i lenei 
Aso, ma ia faamalosia a’u e anaana i le mea sa 
faamatalaina mai e Lau Afio i Lau Tusi. Lo’u Alii 
e, ua silafia e Lau Afio le mea o i totonu ia te a’u, 
ae ou te le iloaina lava le mea o loo i totonu ia te 
oe. O Lau Afio o le Silafia-Uma, o le Faailoa-Uma.
.............................................................  B A H Á ʼ U ’ L L Á H

Le Alii e, lo’u Atua, ia viia pea Oe! Ou te ole atu 
i Lau Afio ona o Lou Suafa e leai se tasi ua na iloa 
atoatoa, e ona le taua e leai se tagata e gafatia; ou 
te ole atu ia te Oe, ona o Ia o Le o le Vaipunaao 
o Lau Faaaliga ma le Punaaso o Au faailoga, ina 
ia faia lo’u loto o se nofoaga o Lou alofa ma le 
manatuaina o Oe. Ia suia faatasi o ia ma ou Vasa 
aupito silisili, ina ia mafai ai ona tafe mai ia te 
ia o vai ola o Lou poto ma tafega pupula o Lou 
faaneetaga ma le viiga. 

O loo molimau atu itutino uma o lo’u tino i 
Lau aufaatasiga, ma o loo folafola atu e lauulu o 
lo’u ulu le mana o Lou mamalu ma le malosi. Ua 
ou tu i faitotoa o Lou alofa tunoa i le matua gauai 
fuatiaifo ma le faatoina atoatoa, ma pipii atu i le 
tuupao o Lau foaialofa, ma taulai atu o’u mata i 
luga o le tafailagi o Au meaalofa.

Lo’u Atua e, totofiina e Lau Afio mo a’u le 
mea ua avea ma faasilisiliga o Lou mamalu, ma 
lagolagoina a’u, e Lou alofa tunoa malosi, e mafai 
ai ona talai atu Lau Fuataiga, e mafai ai ona faatu-
tuina vave a’e tagata oti mai o latou tuugamau, 
ma faataalise atu i Lau Afio, faatuatua atoatoa ia 
te Oe, ma taulai atu le latou vaai i luga o le pogai 
o Lau Fuataiga, ma le nofoaga o le tafaoata o Lau 
Faaaliga.

E moni o Lau Afio o le Mamana Silisili, o le 
silisili Ese, o le Silafia-Uma, o le Poto-Uma.
.............................................................  B A H Á ʼ U ’ L L Á H

O Oe o le Atua e le faatusalia! O Oe o le Alii 
o le Malo! O nei tagata o Lau vaegaau faalelagi. 
Lagolagoina i latou ma ia faatasi ma vaega o le Au 
Paia silisili, faia i Iatou ia mamimalo, ina ia avea 
ai i latou taitoatasi e faatusaina i se vaegaau atoa 
ma faatoilaloina ai nei atunuu i le alofa o le Atua 
ma le faapupulaga o aoaoga faaleagaga.

Le Atua e, avea Oe ma o latou lagolago ma 
fesoasoani, ia avea Lau Afio ma o latou faalago-
lagomaga i le vaomatua, mauga, vanu, vaomaoa, 
fanua laugatasi ma le sami - ina ia mafai ona 
latou alalaga atu ona o le mana o le Malo ma le 
manavaga a le Agaga Paia.

E moni, o Lau Afio o le Mamana, o le Matautia 
ma le Malosi uma lava, ma o Oe o le Poto, o le 
Faafofoga ma le Silafaga.
............................................................  ‘ A B D U ’ L - B A H Á

O ai lava e faimalaga atu e tali i soo se nofoaga e 
tatau ona ia taulotoina lenei tatalo i le ao ma le po 
a’o faimalaga i atunuu ’ese.

Le Atua e, lo’u Atua! Ua silafia e Lau Afio lo’u 
fiafia ma tosina atu aga’i i Lou malo mamalu, 
tutuina i le afi o Lou alofa i totonu o tagata, o le 
leo o lo’o alaga i le vao o Lou malo i totonu o nei 
laueleele tetele ma le vavamamao, vavaeesea mai 
mea uma lava vagana Lau Afio, fa’alagolago i Lau 
Afio, ua lafoa’ia le malolo ma le mapuga malie, 
ua mamao mai lo’u aiga moni, o se tagata ta’ase 
i totonu o nei atunu’u, o se tagata ‘ese ua faapa’u 
fao i luga o le eleele, i le fa’amaualalo i luma o 
Lou Faitoto’a fa’asilisiliina, gaua’i atu aga’i i le 
lagi o Lou malosi mamalu, ’ai’oi faatauanau i Lau 
Afio i le vaeluaga o le po ma le tafa o ata, talosaga 
faatauanau ma le aioiga i Lau Afio i le taeao ma 
le tau afiafi ina ia mafai ona fesoasoani mai ia te 
a’u e auauna atu i Lau Fuata’iga, ia faasalalauina 
faalautele Lau A’oa’oga ma ia faasilisiliina Lau 
Afioga i Sasa’e atoa fa’apea fo’i ma Sisifo.

Le Alii e, faamalosia lo’u tua, ina ia mafai ai 
ona ou tautua atu i Lau Afio i le tulaga e sili ona 
gata mai ai lo’u taumafai, ma aua ne’i tu’ua na’o 
a’u to’atasi ma le leai o se fesoasoani i totonu o 
nei atunu’u.

Le Alii e, taliaina a’u e mafuta atu i Lau Afio 
i lo’u nei to’atasi ma tauto’aluaina a’u i totonu o 
nei atunu’u ‘ese.

E moni, o Lau Afio o le Fa’amautuuga mo soo 
se tasi lava e finagalo malie i ai Lau Afio e faia ai e 
tusa o Lou lava finagalo, ma e moni, o Lau Afio o 
le mamana uma lava, o le Malosi uma lava.
............................................................  ‘ A B D U ’ L - B A H Á

Le Atua e, lo’u Atua! Fesoasoani Lau Afio i Au 
auauna faatuatuaina ina ia latou maua le alofa ma 
le loto agamalu. Fesoasoani ia i latou i lo latou 
salalau atu i totonu o nu’u ma ’a’ai o le lalolagi, ia 
fa’atamaoaigaina i le malamalama o le ta’ita’iga 
e pei ona sau mai i le malo o i luga. E moni o 
Lau Afio lava o le Malosi, o le Mamana-Uma, o 
le Malosi-Uma, o le Pule Aoao uma o le Foaifua 
faavavau. E moni o Lau Afio lava o le Agaalofa, 
o le Agamalu, o le Pulunaunau, o le Atulasi o 
Fa’amanuiaga.
............................................................  ‘ A B D U ’ L - B A H Á

O Agaga uma lava o e faimalaga aga’i i ’a ’ai, nu’u 
atoa tala tu’u o nei Setete e feagai ma le fa’alaut-
eleina atu fa’asalalau le manogi sasala o le Atua, 
ma eta tau lava ona una’i lenei mafutaga i taeao 
uma lava.

Lo’u Atua el Lo’u Atua el Ua silafia e Lau Afio 
a’u ma lo’u nei faatauva’a atoa ma lo’u vaivai, 
faatamaoaigaina mai i mea silisili o le tausinioga, 
lotomau e tula’i atu e si’i a’e Lau Afioga i luga o le 
lalolagi o tagata ma fa’asalalau atu Lau a’oa’oga i 
luga o Ou tagata. E le mafai ona ou faataunu’uina 
se’ia vagana ua fesoasoani Lau Afio ia te a’u fa’atasi 
ma le manavaga a le Agaga Paia, fesoasoani ia 
ou manumalo mai ’au o Lou malo mamalu, ma 
liligi ifo i o’u luga Lau faamaoniga, ua na’o lena 
le auala e suia ai se meaola itiiti e avea ma aeto, 
ma liua ai se mataua o le vai e avea ma vaitafe ma 
sami e tele, ma sina iota e avea ma malamalama 
o le la? Lou alii e, Fesoasoani mai ia te a’u i Lo’u 
manumalo ma se malosi faatagaina mai, ina ia 
mafai ai e lo’u laulaufaiva ona tautalatala atu i Ou 
viiga ma uiga i tagata uma ma ua tau masuasua 
lo’u loto mai i le uaina o Lou alofa ma le poto.

O Lau Afio e Ou le Malosi-Uma ma o le Faito’aga 
o mea uma lava e fa’amalieina ai Lou finagalo.
............................................................  ‘ A B D U ’ L - B A H Á

O le faasologa o mafutaga e faitauina i aso uma 
lava.

Le Atua e, le Atua el O le manuele apaau gau 
lenei ma o lana lele e telegese - fesoasoani ia te 
ia ina ia mafai ona ia lele a’e i le tumutumu o 
le manuia ma le faaolataga, faaapaauina lana 
malaga i le olioli sili ma le fiafia i le vateatea aoao 
e leai se tuaoi, lagaina a’e i luga Iona leo malie 
i Lou Suafa Silisili i itumalo uma, faaolioliina 
taliga i lenei valaau, ma faapupulaina mata i le 
vaai atu i faailoga o le taitaiga!

Le Alii e, e na o a’u, toatasi ma le faatauvaa. E 
leai se tasi lagolago mo a’u vagana Lau Afio, leai 
se fesoasoani vagana Oe, ma e leai se tasi pulu-
vaga vagana Oe. Faatumauina a’u i !au galuega, 
fesoasoani mai ia te a’u i vaega o Au agelu, faia 
a’u ia manumalo i le faalautelega o Lau Afioga 
ma faia a’u ia tautala atu i Lou poto i Ou tagata. 
E moni, o Oe le faatama o tagata matitiva, ma o 
le malu o tagata faatauvaa, ma e moni o Lau Afio 
o le Mamana, o le Malosi ma le Leuuna’ia!
............................................................  ‘ A B D U ’ L - B A H Á

Fa’aavanoaina e o lo’o faasalalauina le manogi 
sasala o le Atua e taulotoina lenei tatalo i taeao 
uma lava.

Le Alii e, Lo’u Alii! O le vi’iga ma le faafetai ua 
i Lau Afio lea, ona o Lau lava Afio sa ta’ita’ia a’u 
mai i ala maualuga o Lou malo, faapologaina a’u 
e savali i lenei ala sa’o ma le mamao, faapupulaina 
o’u mata e taofi mau atu i le matagofie o Lou 
malamalama, faamatalaina o’u taliga e fa’alogo 
atu ai i pesega malie a manu o le fa’apa’iaina mai 
le malo o mealilo ma tosina atu ai lo’u loto i Lou 
alofa i luga o tagata amiotonu.

Lo’u Alii e! Faamausaliina a’u ma le Agaga 
Paia, ina ia mafai ai ona ou valaau atu i Lou Suafa 
i luga o nei malo ma tuuina atu i ai le talalelei o 
le fai-faaaliga o Lou malo i le va ma tagata ola.

Lo’u Alii e! Ou te vaivai, faamalosi mai ia te a’u 
i Lou mana ma le pule. E lalamu lo’u laulaufaiva, 
faapologaina a’u e tautala atu i Lou faamanatuina 
ma vi’iga. O a’u o se tagata faatauva’a, faamamalu 
ia te a’u mai i le fa’aavanoaina o a’u i totonu o Lou 
malo. Ua tagata ‘esea a’u, faia ina ia ou taunuu 
atu i le faitoto’a o Lou Alofa Mutimutivale uma. 
Le Alii e! Faia a’u ma moli fe’emo’emoai’, o se 
fetu susulu atoa ma se la’au ua faamanuiaina, 
fa’apaleina i fua, ma ona !ala o lo’o malutia uma 

TU S I  TATA LO  B A H Á’ Í100



ai nei atunuu. E moni, o Lau Afio o le Malosi 
uma, o le Mamana uma ma o le Leuna’ia.
............................................................  ‘ A B D U ’ L - B A H Á

TAMAITI MA AATALAVOU

Le Alii e, lo’u Atua, ia viia Oe! Ou te faafetai ia 
te Oe e pei ona valaauina e Lau Afio a’u ia ola i Ou 
aso, ma manavaina mai i totonu ia te a’u Lou alofa 
ma Lou poto. Ou te aioi atu ia te Oe i Lou suafa 
na aumaia ai i fafo penina lelei o Lou poto ma 
Lau folafolaga mai fale teuoa o loto o Au auauna, 
e pei ona latalata atu ia te Oe, ma na mafua ai 
ona faasusuluina ifo e le Fetu Ao o Lou suafa o 
le Mutimutialofa, lona pupula i luga o mea uma 
o loo i Lou lagi ma mea i luga o Lou lalolagi, 
ina ia faaoloaina a’u ona o Lou alofa tunoa ma le 
foaialofa, i Au foaialofa matagofie ma le lafita’i.

Lo’u Atua e, o uluai aso nei o lo’u olaga, lea ua 
faafesootaia e Lau Afio ma Ou lava aso. Ona ua 
faamaligiina mai nei e Lau Afio i luga se mamalu 
tele faapenei, ia le taofia e Lau Afio mai ia te a’u 
mea ua totofiina mo Ou tagata filifilia.

Lo’u Atua e, o a’u ua na o se fatu faatauvaa sa 
luluina e Lau Afio i le eleele o Lou alofa, ma faia 
ia totogo a’e i le aso o Lau foaialofa. O le mea lea, 
o loo ole atu lenei fatu i Iona tagata lilo moni, i 
vai o Lou alofa mutimutivale ma le vaipuna ola o 
Lou alofa tunoa. Auina ifo i ona luga mai le lagi 
o Lou alofa-agalelei, le mea o le a faamalosia ai 

o ia e totogo olaola a’e i lalo o Lou ata ma totonu 
o tuaoi o Lou lotoa. O Oe o la lea e faasusuina i 
vai loto o i latou uma ua iloa Oe mai Lou vaitafe 
tele ma le vaipuna o Au vai ola. la viia le Atua, le 
Alii o lalolagi.
.............................................................  B A H Á ʼ U ’ L L Á H

Lo’u Alii e, lo’u Alii e!.O a’u o se tamaitliti i 
tausaga mu’amu’a. Fafagaina a’u mai le suasusu 
o Lou alofa mutimutivale, aoaoina a’u mai le 
fatafata o Lou alofa, faaa’ogaina a’u i le a’oga 
O Lau taitaiga ma atiina a’e a’u i lalo O le ata o 
Lau·foaialofa. Laveaiina a’u mai le pouliuli ma 
faia a’u ma malamalama pupula; faasaolotoina 
a’u ma1 le le fiafia, ma faia a’u ma fugalaau o 
le togarosa; faia a’u e avea ma se auauna o Lou 
faitotoa ma foai mai o’u luga le amio ma le uiga O 
tagata amiotonu; faia a’u ma afuaga o le foaialofa 
i le lalolagi O tagata ola ma ia faapaleina lo’u ulu 
i le pale o le ola faavavau.

E moni, O Lau Afio o le Mamana, o le Malos1, 
o le Silafaga ati, o le Faafofoga.
............................................................  ‘ A B D U ’ L - B A H Á

Le Atua el Fa’afaileleina lenei pepe i le fatafata 
O Lou alofa ma avatu ia te ia le suasusu ma1 le 
fatafata O Lau Tausiga. Fa’ato’aina ma totoina 
lenei la’au fou i totonu O le toga-rosa o Lou alofa 
ma fesoasoam ia te ia ina ia tuputupu ma olaola 
a’e mai i uaga o Lau foaifua. Faia ia avea o ia ma 
tamaitiiti o le malo, ma ta’ita’i atu ai i Lou malo 
fa’alelagi. O Lau Afio e Ona le mana uma ma le 
agalelei, ma o Lau Af1O e Ona le Fa’amaligi mai, 
o le Foa’i-agalelei, o le Alu o le fa’ataunu’uga uma 
o foa’ifua.
............................................................  ‘ A B D U ’ L - B A H Á

O Lau Afio o le Alii agalelei! O nei tamaiti o 
galuega lava ia a tamatama’ia’a silisili o Lau Afio, 
ma fai ma faailoga ofoofogia o Lou Silisiliese. 
Le Atua e! Puipuia nei tamaiti, taliaina i latou 
i Lau fesoasoani finagalo malie ina ia mafai ona 
a’oa’oina ma mafai ai e i latou ona tautua ma 
auauna atu i le lalolagi o tagata. Le Atua e! O nei 
tamaiti o ni penina, faia i latou ina ia ola i totonu 
o le lio o Lou alofa agalelei.

O Lau Afio lava o le alofafoaifua, o le Agaalofa 
uma lava.
............................................................  ‘ A B D U ’ L - B A H Á

Le Alii e! Totoina lenei fatu fou i totonu o le 
fa’atoaga o Lou alofa tunoa faamanuiaina, faasu-
suina i le vaipuna o Lou alofa agalelei ina ia tupu 
olaola a’e o se laau lelei, ona o le faamaligiina mai 
o Lau tausiga agalelei ma le Alofa-tunoa.

O Lau Afioga o le Malosi ma le Mana-Uma 
lava.
............................................................  ‘ A B D U ’ L - B A H Á

Le Atua e! A’oa’oina nei tamaiti. O nei tamaiti 
ua o ni 1aau o Lau faatoaga, o fugalaau o Lou 
fanua laugatasi, o rosa o Lou togalaau. la toto ifo 
i o latou luga Lau uaga, ma ia susulu ifo i o latou 
luga le La o le Upu Moni faatasi ma Lou alofa. 
la fanaufouina i latou e au matagi malu e mafai 
ai ona aoaoina, ola, ma atiina’e, ma faaalia i le 
matagofie silisili i latou. O Lau Afio o le Foai, O 
Lau Afio o le Mutimutialofa.
............................................................  ‘ A B D U ’ L - B A H Á

Le Atua e, taitai a’u, puipui a’u, faapupulaina 
le lamepa o lo’u loto ma faia a’u ia avea ma fetu 
pupula. O Lau Afio o le Malosi ma le Mamana.
............................................................  ‘ A B D U ’ L - B A H Á

Le Alii e! Ia faapupulaina ma faamaligiina ifo 
Lau faamanuiaga i luga o lenei tagata talavou 
augavale. Foa’iina ia te ia le poto ma le atamai, 
tu’uina atu ia te ia se malosi faaopoopo mai i le 
tafa o ata o taeao uma ma ia leoleoina o ia mai 
totonu o malutiaga o Au puipuiga ina ia faapea 
ona ia maua le sa’olotoga mai faalavelave, ma 
mafai ai ona ia faatoina o ia lava e auauna atu ai 
i Lau fuata’iga, ma ta’ita’iina le auiluma, ta’ita’i 
ia i latou ua leai ni faamoemoega, faasaolotoina 
ia latou ua noatia e puapuaga ma fafaguina le o 
lo’o faatamala, ia faapea ona faamanuia uma ia 
i le manatuaina o Lau Afio ma le viiga. O Lau 
Afio lava o le Malosi atoa ma le Mana-Uma lava.
............................................................  ‘ A B D U ’ L - B A H Á

TOFOTOFOGA MA FAIGATA

Fai atu: O puapuaga o se tafailagi lea i La’u 
Faaaliga. O loo susulu i ona luga le fetu ao 
o le alofa tunoa, o loo faasusuluina ifo ai se 
malamalama e le mafai e ao o mafaufauga sese 
po o fuafuaga le aoga a tagata tetee ona punitia.

Ia e mulimuli atu i tulaga aao o lou Alii, ma 
manatuaina ana auauna e pei ona la manatuaina 
oe, ia le mafai ona taofia e le pisapisao o tagata 
faatamala po o le pelu a le fili … Faasasala mamao 
atu sausau manogi o lou Alii, ma ia le faatuai 
i sina taimi itiiti lava i le auauna atu i Lana 
Fuataiga. Ua lata mai le aso o le a folafolaina ai 
le manumalo o lou Alii, le Faamagalo Faavavau, 
le Foaialofa Silisili.
.............................................................  B A H Á ʼ U ’ L L Á H

VIIGA MA LE FAAFETAI

Le Alii e, lo’u Atua e, ia faan~eneeina pea Lou 
Suafa! O Lau Afio o Ia lea e tapuai i ai mea uma a 
o Le e le tapuai i se tasi, o Le o le Alii o mea uma 
ae le o se auauna a se tasi, o Le silafia mea uma ae 
e le iloa lava e se tasi. Sa finagalo Lau Afio ina ia 
iloa Oe lava e tagata; o le mea lea, na faaolaina ai 
e Lau Afio i le tuleiga a Lou lava fofoga le lalolagi 
ma faatinoina ai le atulaulau. E leai se tasi Atua 
na o Lau Afio, o le Mataisau, o le Tufuga, o le 
Malosiuma, o le Mamana Silisili.

Ou te ole atu i Lau Afio, i le upu lava lenei na 
faaalia mai i luga o le tafailagi o Lou finagalo, ina 
ia faamalosia a’u e inu malosi i vai ola na avatua 
ai e Lau Afio le ola i loto o Ou tagata filifilia ma 
fanaufouina ai agaga o i latou e alolofa ia te Oe, 
ina ia ou mafai ai i taimi uma i lalo o so o se 
tulaga, ona liliu atu atoatoa o’u mata ia te Oe.

O Lau Afio o le Atua o le mana, o le mamalu 
ma le foaialofa. E leai se tasi Atua iina na o Oe, o 
le Tupu Silisili, le Mamalu-Uma, o le Silafaga Ati.
.............................................................  B A H Á ʼ U ’ L L Á H

Le Alii e, lo’u Atua, ia faaneeneeina Lau Afio! 
Ou te tuuina atu le faafetai i Lau Afio ona o le 
faamalosia o a’u ina ia ou iloa le Faifaaaliga o 
Lau lava Afio, ae maise le vavaeesea o a’u mai 
Ou fili, ma ua matua faaaliatino mai ai i luma 
o o’u mata a latou amiosese ma galuega leaga i 
Ou aso, atoa foi ma le aveesea o a’u mai sootaga 
uma ma i latou, ma lagaina ai a’u ia ou liliu atu 
atoatoa i Lou alofa tunoa ma Lau foaialofa lelei. 
Ou te tuuina atu foi le faafetai i Lau Afio, ona o le 
auina mai i o’u luga mai ao o Lou finagalo le mea 
ua matua faapaiaina ai a’u mai faufauga a tagata 
faapaupau, ma fuafuaga a tagata le talitonu, ua 
matua faatumauina ai lo’u loto ia te Oe, ma sola 
ese mai ai i tagata latou te teena le malamalama 
o Ou fofoga. Ou te toe faafetai atu foi ia te Oe 
ona o le faalaeiauina o a’u ina ia lotomau i Lou 
alofa, atoa ma le tautala atu i Lou viiga ma le 
faasilisiliina o Ou uiga, atoa ma le tuuina mai ia 
te a’u ou te inu i le ipu o Lou alofa mutimutivale 
o loo siomia ai mea uma e vaaia ma le le vaaia.

O Lau Afio o le Malosiuma, o le Silisili Ese, o 
le Faaneetaga-Uma, o le Alofa-Uma.
.............................................................  B A H Á ʼ U ’ L L Á H

Fai atu: Lo’u Alii e, la’u Pele-Sili, le Faagaoioiga 
o a’u gaoioiga, le Fetu Ta’iala o lo’u agaga, le 
Si’ufofoga o loo alaga mai i lo’u tagata moni i 
totonu, le Sini o tapua’iga a lo’u loto. la ia te Oe 
le viiga ona ua faamalosia a’u e liliu atu o’u mata 
aga’i ia te Oe, ona ua faamuina lo’u agaga ona o 
le manatuaina o Oe, ona o le lagolagoina o A’u e 
folafolaina atu Lou Suafa ma vivi’i atu i Ou viiga.

Lo’u Atua e, lo’u Atua e! Afai o le a leai se 
tasi e maua ua sese ese mai Lou ala, e faapefea 
la ona mafai ona faatuina le tagavai o Lou alofa 
mutimutivale, po o le sisiina foi o le fu’a o Lau 
foa’ialofa malic? Ma afai e le faia le amioleaga, o 
le a la se mea e mafai ona folafolaina atu Oe o le 
Faalafita’iina o agasala a tagata, le Faamagalo-
Faavavau, le Silafaga ati, le Poto-Uma? Ia avea 
lo’u agaga ma taulaga i solitulafono a i latou ua 
agasala atu ia te Oe, aua o luga o na solitulafono 
o loo faapulouina e manogi lelei o le alofa 
agamalu o Lou Suafa, le Manavaalofa, le Alofa 
MutimutivaleUma. la mafai ona ofoina atu lo’u 
ola mo solitulafono a i latou ua agasala atu i Lau 
Afio, ona o i latou ua mafai ai ona faaalia ma 
faasasalaina atu le manavaga a Lou alofa tunoa 
ma le sasala o Lou alofa-agalelei i tagata. Ia mafai 
ona ofoina atu lo’u tagata moni lava i totonu mo 

agasala a i latou ua agasala atu ai ia te Oe, ona 
o le fua o nei agasala ua mafai ai ona faaalia e le 
Fetu Ao o le atulasi o Lou finagalo malie o ia i 
luga o le tafatafa’ilagi o Lau foa’ialofa, ma ao o 
Lau pule e le mafai lava ona pa’uina ia faatotoina 
ifo a latou meaalofa i luga o uiga moni o mea uma 
lava na faia.
.............................................................  B A H Á ʼ U ’ L L Á H

L e A lii e, lo’u Atua, faatumauina Au 
faamanuiaga ia te i latou ua feinu i le uaina o Lou 
alofa i luma o mata o tagata, ma e ui lava i Ou fili, 
ae sa latou iloaina lava Lau aufaatasiga, molimau 
atu i Lou tafatasi, ma ta’utino atu lo latou talitonu 
i le mea na faagateteina ai itutino o tagata fouvale 
o i totonu o Ou tagata, ma faagaluluina ai aano o 
tagata mitamita vale o le lalolagi. Ou te molimau 
atu o Lou Mamalu e le mafai ona faaumatia, 
po o le toe fesuia’ia foi Lou Finagalo. Foa’i atu 
mo i latou o faasaga atu mata ia te oe, ma Au 
auauna-fafine o lo o pipii mau atu i Lau Manoa, 
ina ia fetaui lelei ai ma le Vasa o Lau foaialofa ma 
le lagi o Lou alofa tunoa.

Le Atua e, o Lau Afio lava o Ia o Le sa fola-
folaina mai o Ia lava le Alii o le Tamaoaiga, ma 

faatulagaina ai tagata uma o tagata matitiva ma 
le le tagolima. Sa oo lava ina tusia e Oe: “Outou 
e tagata talitonu; o outou o tagata le tagolima 
o lo o manana’o i le Atua; ae o le Atua o le 
Puleaoao-Uma, le Viia-Uma”. Ina ua ou iloa lo’u 
mativa, ma malamalama i Lou tamaoaiga, ’aua 
le faapologaina a’u i le vavaeesea mai le mamalu 
o Lou tamaoaiga. E moni, o Oe o le Malu Silisili, 
le SilafiaUma, le Poto-Uma.
.............................................................  B A H Á ʼ U ’ L L Á H

 TATALO 
FA’APITOA



TATALO OLE MOATA TAPUA’I

“Amuia le tagata ua faasagatonu lana savaliga i le 
Mashriqu’l-Adhkár (Maota Tapuai) i le itula o le 
tafa o ata, ma mafuta ma Ia, naunauta’i i Lona 
manatuaina ma faatauanau i Lana faamagaloga. 
A ulufale atu o ia i totonu, ia nofo filemu ina ia 
mafai ona faalogoina fuaitau a le Atua, le Tupu, le 
Malosiuma, le Faaneetagauma. O le Maota Tapuai, 
o le mea moni, o soo se Maota lea i se taulaga poo se 
nuu mo le ta’uta’uina o A’u. Ia outou iloa lelei safaa-
pea lava onafaasuafaina mai i Lona nofoalii … Fai 
atu: e moni, o afioga a le Mutimutialofa na te siitia 
a’e agaga le pisipisia i luga i malo o le agaga. O nei 
malo o le agaga, ua le mafai ona faamatalatalaina 
i ni upu poo ni faatusa. Amuia i latou e uai atu i ai 
o latou taliga!”

 B a h á ʼ u ’ l l á h

Le Atua e, lo’u Atua! I le agaga ootia ma loimata 
maligi ou te aioi faatauanau i Lau Afio ina ia 
lagolagoina soo se tasi ua faamaumauina Iona 
malosi i le fauina o lenei Maota, ma le fausia o fale 
e ta’uta’uina ai Lou Suafa i taeao ma afiafi taitasi. 
Le Atua e, Auina mai Lau faatelega faaleagaga i 

soo se tasi lava o loo taumafai e auauna atu i lenei 
Maota ma faasiliina Iona fia galue ina ia iloa e 
tagata uma ma tapuaiga o le lalolagi. Faamautuina 
o ia i galuega lelei uma mo le faaleleia o tagata 
soifua. Tatalaina mo ia faitotoa o le tamaoaiga ma 
ia faia o ia ma suli o le oa e le mavae o Lou Malo. 
Faia o ia ma faailoga o Lau Foaialofa i tagata ma 
faamalosia o ia i le sami o Lou agalelei ma Lou 
alofa ina ia felafoa’iina e peau o Lou alofa tunoa 
ma Lou finagalo malie. E moni o Lau Afio o le 
Agaalofa, o le Alofa Mutimutivale o le Foaialofa.
............................................................  ‘ A B D U ’ L - B A H Á

Lalolofa moni i Lau Afio, ma lagolagoina i 
latou e ’au agelu o le manumalo. Faasagatonuina 
o latou vae i Lou ala sa’o, ma tatalaina mo i latou 
Au faamanuiaga mai le vavau o Lou alofa, aua 
o loo latou faalauteleina i Lou ala Lou finagalo, 
latou puipuia Lau Faatuatuaga, ma tuuina atu lo 
latou talitonuga i le manatuaina o Lau Afio, ma 
ofoina atu o latou agaga i le alofa i Lau Afio, ma 
ua le taofia ai mea ua latou maua ona o le fiafia i 

Lou Matagofie, aemaise la latou sailiga o ni auala 
e faafiafiaina ai Lau Afio.

Lo’u Alii e, to maia o Lau pule ina ia latou 
maua ai ni faalumaga lelei, aemaise o so latou 
taui mautinoa. 

E moni, o Lau Afio o le Agaalofa, o le 
Fesoasoani, o le Agalelei, o le Alofa mutimutivale, 
o le Foa’ialofa uma.
............................................................  ‘ A B D U ’ L - B A H Á

O Ia o le Atua! Le Alii e, o Lee faamanuia ia 
i latou uma o e tutumau i Lau Feagaiga ona ua 
latou alolofa i Lou Malamalama o le Lalolagi, na 
faamaumauina ai mea ua latou maua e fai ma 
taulaga i le Maota Tapuai, aua o le puna lea o aso 
o Ou ave susulu e folafolaina atu ai au Faailoga. 
Fesoasoani Lau Afio i nei tagata sa’o ma le lelei i 
lenei lalolagi ma le ola atali, ina ia latalata atu i 
Lou Afioaga Paia, ma faapupulaina o latou mata 
i ave sesega o Lou matagofie.

E moni o Lau Afio o le Agalelei, o le Foa’ifua 
uma lava.
............................................................  ‘ A B D U ’ L - B A H Á

Le Atua Foaialofa e, Faia nei agaga na 
faapaiaina ma nofoaga o le tafa o ata o Lou 
malamalama, ma Faifaaaliga o Au Faailoga. Faia 
ina ia avea i latou taitasi ma maa faavae o lenei 
Maota Malosi, ma avea foi ma ona pou.

Le Alii e, o nei uo o ni tagata manaonao, ae o 
Lau lava Afio o le Faatoamalie, o le Fesoasoani o 
le Puipuiga. Ua tutulai mai i latou ma le malosi e 
fesoasoani i Lau Afio, ma ua faatumuina i latou i 
Lau galuega. Talia mai ma fesoasoani ia i latou. 
Faalototeleina i latou ona o Lau folafolaga o Lou 
agalelei Paia, ma ia faitauina i latou faatasi ma 
Ou tagata filifilia.

O Lau Afio o le Malosi, O le Matautia, O 
le Mamana-Uma ma o Lau Afio o le Foai, o le 
Mamalu, o le Faafofoga ma le Silafia-Uma.
............................................................  ‘ A B D U ’ L - B A H Á

O LE TATALO A AHMAD

O  lenei tatalo ‘e mamana tele e tataloina 
pea feagai ma mea faigata O Ia o le Tupu, o le 
Silafia-Uma, o le Poto! Faauta i le Naitinikale o 
le Parataiso o loo pese i luga o lala o le laau o le 
Faavavau, i pesega paia ma le malie, o loo ta’u 
atu i tagata faamaoni le tala lelei o le faalatalata 
mai o le Atua, valaau atu i tagata talitonu i le 
Aufaatasiga Faaleagaga i le lotoa o le Faatasi 
mai o le Agalelei Silisili, e faailoa atu i tagata 
faatoina atoatoa le feau sa faaalia mai e le Atua, 
le Tupu, le Mamalu, le Lefaatusalia, e ta’ita’i atu 
tagata alolofa i le nofoa o le faapaiaina ma lenei 
Matagofie pupula.

E moni, o lenei le Matagofie Aupito Silisili sa 
ta’uina mai i Tusi a Avefeau, o le o le a matua 
faatinoina ai le mea moni mai le mea sese, ma le 
poto o soo se faatonuga e tatau ona tofotofoina. 
E moni o Ia o le Laau o le Ola e fua mai i fua o 
le Atua, o le Faaneetaga, o le Mamana, o le Sili.

E Ahmad! Molimau oe e moni o Ia o le Atua 
ma e leai se tasi Atua na o Ia, o le Tupu, o le Malu, 
o le Lefaatusalia, o le Malosi uma lava. Ma o le 
Tagata na Ia auina mai i le igoa o ‘Ali (O Le Bab) o 

le Tagata moni lava mai le Atua, e Ona faatonuga 
o loo tatou faataitai uma i ai.

Fai atu: Tagata ea, ia usiusitai i poloaiga a le 
Atua, e pei ona faatonuina mai i le Peiana (Bayan) 
e le Mamalu, le Atua Poto. E moni, o Ia o le Tupu 
o Avefeau ma o Lana Tusi o le Tina o Tusi sa tatau 
ona outou iloa.

O le ala lea o le tuuina mai e le Naitinikale o 
Lana valaau ia te outou mai lenei falepuipui. Sa 
tatau ona tala’i atu e Ia lenei feau manino. O ai 
lava e manao, ia liliiu ese loa mai lenei lapataiga, 
ma o ai lava e manao ia filifili loa e ia le ala i 
Iona Alii.

Tagata ea, afai tou te faafitia nei fuaiupu, o 
le a la se faamaoniga sa outou talitonu atu i le 
Atua? Faaali mai, outou o faapotopotoga o tagata 
pepelo.

E leai, ona o le Tagata o loo i ai lo’u ·agaga i 
Ona aao, ae le faapea i latou, ma o le a le mafai 
lava ona latou faia lenei mea, tusa pe latou te 
aufaatasi e fesoasoani le tasi i le tasi.

E Ahmad! Ia le galo A’u foaialofa a o toesea 
A’u. Manatua O’u aso i aso o lou olaga, ma Lo’u 
puapuaga ma le faaaunuuaina i lenei falepuipui 

tutoatasi. Ma ia e matua lotomau i Lo’u alofa e 
le fesoua’iina ai lou loto, tusa lava pe toto faaua 
ifo i ou luga pelu a le fili, po o lagi uma foi ma le 
lalolagi e tula’i a’e e tetee atu ia te oe.

Ia avea oe e pei o le mumu o se afi i O’u fili, 
ma se vaitafe o le ola faavavau i A’u pele, ma ia le 
pei o i latou o e masalosalo.

Ma afai ua mafatia oe i puapuaga i Lo’u ala, po 
o le faatauvaaina ona o Lo’u igoa, ia le popole ai.

Faalagolago i le Atua lou Atua ma le Alii o ou 
tama. Aua ua fesea’i tagata i ala o manatu sese, 
vavaeesea mai le iloatino o le vaaia o le Atua i 
o latou lava mata, po o le faalogo foi i Lona 
Siufofoga i o latou lava taliga. E pei ona Matou 
maua i latou, ae avea ai oe ma molimau.

E pei ona avea a latou ifoga i tupua ma puao 
i le va o i latou ma o latou lava loto, ma taofia ai 
i latou mai le ala o le Atua, le Faaneetaga, le Sili.

Ia talitonu oe ia te oe lava, e moni o le tagata 
e liliu ese mai lenei Matagofie, ua liliu ese foi mai 
Avefeau o aso ua mavae ma faaalia le aa i tui i le 
Atua mai le vavau e oo i le faavavau lava.

E Ahmad, a’oa’o lelei lenei Tatalo. Ia lagi 
faapese i ou aso ina ia le aveeseina mai ai oe 
lava. Aua e moni, ua totofiina e le Atua mo le 
tagata na te lagiina lenei tatalo, le taui o se selau 
maturo ma se auaunaga i lalolagi e lua. O nei 

manao ua Matou liligi atu i ou luga o se foaialofa 
i la Matou vaega ma o se alofa mutimutivale mai 
lo Matou faatasi mai, ia avea ai oe e pei o i latou 
ua faamanuiaina.

Ona o le Atua! O se tasi ua puapuagatia 
ma mafatia e tatau ona faitau i lenei Tatalo ma 
le matua mama atoatoa, e soloia e le Atua ona 
faanoanoaga, fo’ia ona faafitauli, ma aveese i ona 
puapuaga.

E moni, o Ia o le Alofa Mutimutivale, le 
Mutimutialofa. Ia i le Atua le viiga, le Alii o 
lalolagi uma.
.............................................................  B A H Á ʼ U ’ L L Á H

TATALO O ASIASIGA

O lenei Tatalo efaitauina i Loa o Baha’u’llah 
ma le Bab. E faaaogaina pea loi i le faamanatuina 
o La aso faamanatu. O le viiga na tafe mai Lau 
lava Afio mamalu, ma le pupula sa susulu mai 
Lou Matagofie pupula sa i luga o Lau Afio lea, 
o Oe o Le o le Faifaaaliga o le Agalelei, ma le 
Tupu o le Faavavau, ma o le Alii o tagata uma o 
loo i le lagi ma luga o le lalolagi! Ou te molimau 
atu ona o Oe na faaalia ai le mamalu o le Atua 
ma Lana pule, le malualii o le Atua ma Lona 
~galelei, ma sa faluteina ai le Fetuao o le pupula 
anamua o latou pupula i le lagi o Lau poloaiga le 
alofia, atoa ma le Matagofie o le Levaaia sa faaalia 
mai luga o le tafailagi o le foafoaga. Ou te saga 
molimau atu pea, ona o se gaoioiga a Lau Peni, 
na faamalosia ai Lau fetalaiga, “Ia avea Oe”, ma 
faaalia ai Mealilo lafitai a le Atua, ma avatua ai le 
ola i mea uma na faia, ma auina mai ai i lalo nei 
Faaaliga uma lava.

Ou te toe molimau ’atu foi, ona o Lou matago-
fie na faaalia ai le matagofie o le Pele Sili, ma ona 
o Ou fofoga ua mafai ona faaalia mai ai fofoga o 
le Tagata Manaomia, ona o le afioga mai ia te Oe 
ua mafai ai e Lau Afio ona filifili i le va o mea uma 

122



na faia ma lagaina ai i latou o e faatuatua moni ia 
te Oe ia o a’e i tumutumu o le mamalu, ma tagata 
amioleaga ia pauu atu i le to e le gata.

Ou te molimau atu o le tagata ua na iloa Oe 
ua iloa foi le Atua, ma o ia ua oo atu i Lou faatasi 
mai ua oo atu foi i le faatasi mai o le Atua. O le 
mea lea, e uiga ese le faamanuiaga o le tagata 
lea sa talitonu ia te Oe, ma Au faailoga, ma sa 
faamaualalo o ia i luma o Lou mamalu, ma 
sa faamamaluina ina ua feiloai ma Oe, ma sa 
taunuu atu i le finagalo lelei o Lou finagalo, ma 
taamilo faataaliolio ia te Oe, ma sa tu i luma o 
Lou nofoalii. Oi talofa ia te ia sa agasala atu ia te 
Oe ma sa faafitia Oe, teteeina Atu faailoga, ma aa 
i tui i luma o Ou fofoga, faatauva i Au feagaiga 
ma sola ese mai Lau pule ma tagata amioleaga e 
ona igoa na tusia e tamatamaiaao o Lau Afioga i 
Au Tapeleti paia.

Lo’u Atua e, ma la’u pele, manavaina mai le 
aao taumatau o Lou alofa mutimutivale ma Lou 
alofaagalelei manavaga paia o Lou maliega, e 
mafai ai ona latou aveesea atu a’u mai ia te a’u 
lava atoa ma le lalolagi agai i lotoa o Lou latalata 
mai ma Lou faatasi mai. E silisili Oe e faia ai le 

mea e finagalo i ai Lau Afio. E moni, o Oe o le 
aoao i luga o mea uma lava.

O le manatua o le Atua ma Lona viiga, ma 
o le mamalu o le Atua ma Lona pupula o loo i 
luga o Lau Afio, Oe na o Lona Matagofie! Ou te 
molimau e lei vaai lava mata o le foafoaga i se 
tagata ta’useseina pei o Oe. Sa faatofuina Oe i aso 
uma lava o Lou soifua i le vasa o puapuaga. O se 
tasi taimi sa i ai Oe i filifili ma noanoataga, ao le i 
si taimi sa faamata’uina ai Oe i le pelu a Ou fili. Ui 
lava la i nei mea uma ae sa faatonuina lava e Oe 
tagata uma lava ina ia anaana i le mea na tuuina 
atu ia te Oe mai ia te Ia lea o le Silafia-Uma, o le 
Poto-Uma.

Ia avea lo’u agaga ma taulaga i mea sese na 
puapuagatia ai Oe, ma lo’u loto o se togiola i 
sauaga sa talia e Oe. Ou te ole atu i le Atua ona 
o Oe ma i latou e ona mata sa faapupulaina i 
pupula o le malamalama o Ou fofoga, ma i latou 
sa anaana i mea uma sa faatonuina ai i latou ona 
o le alolofa ia te Oe, ina ia aveesea puao o loo i le 
va o Oe ma Ou tagata, ma ia faaoloaina a’u i mea 
lelei o lenei lalolagi ma le olaga atali. E moni o 
Lau Afio o le Malosiuma, o le Faaneetaga Silisili, 
o le Mamalu-Uma, o le Faamagalo-Faavavau, o 
le Mutimutialofa Silisili.

TU S I  TATA LO  B A H Á’ Í124



Le Alii e lo’u Atua, ia faamanuiaina e Lau Afio 
le Laau-Lote Faaleagaga ma ona lau, ona seuseu 
ma ona lala, ona la ma ona tatupu, i le taimi atoa 
e tumau ai Ou suafa atoatoa silisili, ma le umi e 
tumau ai Ou ta’u taua uma. Puipuia mai le leaga 
o le tagata fouvale ma ’au o sauaga. E moni, o Oe 
o le Malosiuma, o le Mamana Silisili. Le Alii e, 
lo’u Atua, ia faamanuia foi Au auauna tane ma Au 
auauna fafine o e ua taunuu atu ia te Oe. E moni, 
o Oe o le Foaialofa-Uma e Ona le alofa tunoa e 
le gata mai. E leai se tasi Atua iina na o Oe, o le 
Faamagalo-Faavavau, o le Agalelei Silisili.
.............................................................  B A H Á ʼ U ’ L L Á H

(O lenei tatalo sa faaalia e ‘Abdu' l-Baha, e faitauina 
i Lona Loa. E faaaoga foi i tatalo taitoatasi.)

O se tasi e tataloina lenei tatalo i le faamaualalo ma 
le naunau moni; o le a faafiafiaina ma faaolioliina 
ai le loto o lenei Auauna; e mafai ai lava foi ona 
faafesagai faaleagaga ma la.

O Ia o le Mamalu-Uma!
Le Atua e, lo’u Atua, i le faamaualalo ma 

loimata, ou te sisii a’e ai o’u lima augani ia te Oe 
ma ufitia o’u mata i le efuefu o le Faitotoa o Lau 

Afio, e silisili a’e i luga o le poto o tagata aoaoina, 
ma viiga a tagata uma o loo faaneeneeina Oe. 
Sisila alofa mai ia i luga o Lau auauna, e faatauvaa 
ma faamaualalo i Lou faitotoa, i silafaga a le 
fofoga o Lou alofa mutimutivale, ma faatofuina 
o ia i le Vasa o Lou alofa tunoa faavavau.

Le Alii e, o ia o Lau auauna mativa ma le 
faatauvaa, ua augani ma ole atu ia te Oe, o se 
pologa i Lou aao, tatalo faatauanau atu i Lau 
Afio, faatuatua ia te Oe, tagi lotulotu i luma o 
Ou fofoga, valaau atu ia te Oe ma aioi atu i Lau 
Afio i le faapea atu:

Le Alii e, lo’u Atua, aumai ia te a’u Lou alofa 
tunoa ou te auauna ai i Au pele, faamalosia a’u i 
la’u tautala atu ia te Oe, faapupulaina lo’u muaulu 
i le malamalama o le tapuaiga i Lou lotoa o le 
faapaiaina, atoa ma le tatalo i Lou Malo o le 
agalelei. Fesoasoani mai ia te a’u ia le manatu 
faapito i le faitotoa faalelagi o Lou puipui, ma 
lagolagoina a’u ina ia matua faatoina mai mea 
uma i totonu o Ou pa paia. Le Alii e, foai mai ia 
te a’u e inu i le ipu o le le manatu faapito; i Iona 
ofu talaloa ia faaofu ai a’u, ma ia faatofuina a’u 
i Iona vasa. Faia a’u ma efuefu i le ala o Au pele, 
ma foai mai ia mafai ona ou ofoina atu lo’u loto 
mo le laueleele ua faamamaluina e tulagavae o 

Ou tagata filifilia i Lou ala, le Alii e, o le Mamalu 
i mea Aupito Aluga.

O lenei tatalo e valaau atu ai Lau auauna 
ia te Oe i le tai susu’e ma tau o le po. Le Alii e, 
faataunuuina le manao o Iona loto! Faamamaina 
Iona loto ma tutuina Iona sulu, e mafai ai e ia ona 
auauna atu i Lau Fuataiga ma Au auauna.

O Oe o le Foai, o le Faamaisega, o le Foaialofa 
Silisili, o le Alofa Tunoa, o le Alofa Mutimutivale, 
o le Mutimutialofa.
............................................................  ‘ A B D U ’ L - B A H Á

TATALO O ASO FAAOPOOPO

O Asa Faaopoopo, Fepuari 26 — Mati 1, e ttatau 
ona saunia ai mo le A napogi, aso o foai, alofa ma 
fai meaalofa ai.

Lo’u Atua e, lo’u Afi ma lo’u Sulu! Ua amataina 
nei aso sa faaigoaina e Oe o Aso Faaopoopo 
Ayyám-i-Há i totonu o Lau Tusi, o Oe o Leo le 
Tupu o suafa, ma o le anapogi na faatonuina mai 
i Lau Peni aupito silisili ia i latou uma o i le malo 
o Lau foafoaga ia anaana i ai, ua latalata mai nei. 
Lo’u Alii e, ou te ole atu ia te Oe i nei aso atoa ma 
mea uma lava e pei ona pipii atu i le manoa o Au 
tulafono i lena periota, ma taofi mau atu i le ’au 
o Au poloaiga, ina ia foai mai e mafai ai e tagata 
taitoatasi uma ona maua se nofoaga i totonu o 
lotoa o Lou maota, ma se nofoaga i le faaaliga o 
pupula o le malamalama o Ou fofoga.

Lo’u Alii e, o Au auauna nei o e na le mafai 
ona taofia e le tuinanau leaga mai le mea na auina 
mai e Oe i Lau Tusi. Ua latou ifo atu lava latou 
i Lau Fuataiga, ma talia Lau tusi i se gauai e pei 
lava na fanaua mai ia te Oe, ma anaana i le mea 
na faatonuina e Lau Afio ia te i latou, ma filifilia 

e-mulimuli atu i le mea lena na auina mai e Oe 
i lalo nei.

Lo’u Alii e, ua silafia e Oe le ala na latou talia 
ai ma tautino atu so o se mea lava sa faaalia mai 
e Lau Afio i Au Tusi Paia. Lo’u Alii e, avatu ia 
te i latou ina ia feinu i vai o Lou faavavau mai 
aao o Lou alofa tunoa. Tusia mo i latou le taui 
ua faatatauina mo le tagata ua na faatofuina o ia 
lava i le vasa o Lou faatasi mai, ma taunuu atu i 
le uaina filifilia o le feiloaiga ma Oe.

Ou te ole atu ia te Oe, o Lau Afio o le Tupu o 
Tupu ma le Gaualofa i tagata ua tuulafoaiina, ina 
ia faatatauina mo i latou le lelei o lenei lalolagi 
ma le lalolagi atali. E le gata i lea, ia tusia mo i 
latou le mea e lei maua lava e se tasi o Ou tagata, 
ma faitauina i latou faatasi ma i latou o e o loo 
faataamilo faataaliolio ia te Oe, ma i latou o e o 
loo siomia ai Lou nofoalii i lalolagi uma o Ou 
lalolagi.

E moni o Oe o le Malosiuma, o le Silafia-Uma, 
o le Faailoa-Uma.
.............................................................  B A H Á ʼ U ’ L L Á H

TATALO O ANAPOGI

Ua tusia i le Tusi Tulafono Sili (Aqdas): “Ua Matou 
poloaiina outou e tatalo ma anapogi mai le amataga 
o le tulaga tagata matua (15 tausaga); ua faatonuina 
lenei mea e le Atua, lo outou Alii ma le Alii o outou 
tama … E le aafia i le anapogi le tagata malaga, le 
tagata ma’i, maitaga mafailele … E le ’ai pe inu mai 
le oso o le la e oo i le goto o le la, ma faaeteete i avea 
le manao e aveesea ai oe mai lenei alof a tunoa pei 
ona tofia i le Tusi.”

Le Alii e, lo’u Atua, ia viia pea Oe! Ou te ole atu 
ia te oe i lenei Faaaliga na liliuina ai le pouliuli i le 
malamalama, ma mafai ai ona fausia le Mamalu 
Letuusaunoaina, ma faaalia ai le Tapeleti Tusia, 
ma maua ai le Tusi Taai, e auina mai i o’u luga 
ma luga o i latou o loo matou faatasi le mea o le a 
mafai ai ona matou felelei a’e i lagi o Lou mamalu 
pupula, ma faamamaina ai i matou mai le pefu o 
masalosaloga e pei ona punitia ai tagata faaletonu 
mai le ulufale atu i le tapeneko o Lau aufaatasiga.

Lo’u Alii e, o a’u le tagata o loo taofi mau atu 
i le manoa o Lou alofa-agalelei, ma pipii atu i le 
tuupao o Lou alofa mutimutivale ma le finagalo 
lelei. Totofi mai ia e Oe mo a’u ma a’u pele le lelei 

o lenei lalolagi ma le lalolagi atali. Faaoloaina i 
latou i le Meaalofa Lafitai na filifilia e Lau Afio 
mo tagata silisili mai Ou tagata.

Lo’u Alii e, o aso nei na faatonuina ai e Oe Au 
auauna ia anaana i le anapogi. Amuia le tagata 
sa anaana atoatoa i le anapogi ona o Lou suafa, 
ma matua faatoina atoatoa mai mea uma vagana 
Lau Afio. Lo’u Alii e, fesoasoani mai ia te a’u ma 
lagolagoina i latou ia usitai ia te Oe ma tausia Au 
poloaiga. E moni, o i Lau Afio le mana e faia ai le 
mea e filifilia e Oe.

E leai se tasi Atua na o Lau Afio, o le Silafia-
Uma, o le Poto-Uma. Ia vivii i le Atua, le Alii o 
lalolagi uma.
.............................................................  B A H Á ʼ U ’ L L Á H

Le Atua e, o le Alofa Mutimutivale, o Lau Afio 
lava e Ona le Mana o loo pulea ai mea uma lava 
na faia, ua silafia e Lau Afio Au auauna nei, o au 
pologa o e e pei lava ona tusa ai ma Lou Finagalo 
malie-lelei, sa ’ana’ana i taimi o le ao i le anapogi 
e pei ona faatonuina mai e Lau Afio, o e na alafa’i 
a’e i le vaveao i le tafaoata o le aso fou e faia le 

ta’uta’uina o Lou Suafa, ma faamanatuina Lou 
viiga i le faamoemoe o le a maua mai ai lo latou 
vaega o mea lelei uma o loo teuina i fale teu’oa 
o Lou alofa tunoa ma le foa’ialofa. Ou te ole atu 
ia te Oe, o Lau Afio lava o loo taofia i Ou aao 
faagutu o le foafoaga atoa, e Ona-le ‘u’u o loo i ai 
le malo atoatoa o Ou suafa ma Ou ta’u, ma e le 
o ave’esea i Lou Aso, Au auauna mai uaga o loo 
maligi mai i ao o Lou alofa mutimutivale, po o le 
taofia foi o i latou mai le aveina o le latou vaega 
o le vasa o Lou finagalo-lelei.

Lou Alii e, o loo molimau uma lava ia te A’u 
iota o le lalolagi, i le silisili ese o Lou mana atoa 
foi ma Lou mamalu; ma o faailoga uma lava o 
le atulaulau o loo molimau atu i le mamalu o 
Lou maualuga atoa foi ma Lou malosi. Ia i ai Lou 
alofa mutimutivale, o Lau Afio o le malosi. Ia i 
ai Lou alofa mutimutivale, o Lau Afio o Le o le 
Alii mamalu o tagata uma lava, o Le o le Tupu o 
aso anamua, ma o le Pule o malo uma, i luga o 
Au auauna nei, o e ua pipii mau atu i le manoa o 
Au poloa’iga, o e ua ifo atu o latou ua i faaaliga 
o Au tulafono na auina mai i lalo nei mai le lagi 
o Lou Finagalo.

Lo’u Alii e, faauta foi i le ala na ea a’e ai o 
latou mata aga’i atu i le nofoaga o le tafaoata o 
Lou Alofa-agalelei, le tulaga na taula’i atu ai o 

latou loto i luga o vasa o Ou finagalo malie, le 
tulaga na tuutuu ifo ai i lalo o latou leo ona o 
si’uleo o Lou Siufofoga aupito malie, o loo valaau 
mai mai le Tulaga aupito tupito, i Lou suafa o 
le Mamalu-Uma. Lo’u Alii e, ia fesoasoani Lau 
Afio i Au tagata peleina, i latou o e ua matua 
faatoina a latou mea uma lava, ina ia mafai ai 
ona latou mauaina o mea uma lava o loo pulea e 
lau Afio, o e ua matua si’omiaina lava e puapuaga 
ma tofotofoga ona ua latou faatoina le lalolagi ae 
taula’i atu o latou loto i lou malo o le mamalu. 
Ou te ole atu i Lau Afio lo’u Alii e, ina ia malutia 
i latou mai osofa’iga o latou tu’inanau leaga ma 
mana’oga, ma ia lagolagoina i latou ina ia maua 
mea e aoga ia te i latou i le lalolagi lenei ma le 
ola atali.
.............................................................  B A H Á ʼ U ’ L L Á H

TATALO O LE NAW-ROZ

(Uluai aso o le Tausaga Fou Baha’i — Mati 21.)

Lo’u Atua e, ia viia Oe na tofia e Lau Afio le 
TausagaFou e avea ma sauniga faamanatu mo 
i latou sa anaana i le anapogi ona o le alolofa ia 
te Oe, ma aloese mai mea uma e inoino atu ia te 
Oe. Lo’u Alii e, foai mai ina ia mafai ai e le afi o 
Lou alofa ma le vevela na maua mai le anapogi na 
poloaiina e Oe ona faamumuina ai i latou i Lau 
Fuataiga, ma faia ai i latou ina ia faafeagai pea ma 
Lou viiga ma le manatuaina o Oe.

Lo’u Alii e, ona ua faapaleina e Lau Afio i latou 
i le pale o le anapogi e pei ona faatonuina e Oe, ia 
faapea foi ona faapaleina o i latou i le pale o Lau 
taliaina, ona o Lou alofa tunoa ma le finagalo 
foaialofa. Aua o gaoioiga a tagata e faalagolago 
uma i luga o Lou finagalo malie, ma e faaleleia 
uma e Lau tulafono. Afai o le a faatatauina e Oe le 
tagata na solia le anapogi o se tasi sa anaana i ai, 
o lena tagata o le a faatatauina faatasi ma i latou 
o e sa tausia le anapogi mai le faavavau. Ma afai 
o le a faatatauina e Lau Afio le tagata sa anaana 
i le anapogi o se tasi na ia solia, o lena tagata o 
le a faitauina faatasi ma i latou na mafua ai ona 

eleelea i le pefu le Ofutalaloa o Lau Faaaliga, ma 
sa aveesea mamao lava mai vai pupula o lenei 
Vaipuna ola.

O Lau Afio lava o la na ala ai ona siitia i luga 
le tagavai “Ua tatau ona viia Oe i Au galuega”, 
ma tatalaina ai le fu’a, “la usiusitai i Lau Afio i 
Au poloaiga”. Lo’u Atua e, faia ia iloa Lou tulaga 
lenei i Au auauna, ina ia mafai ai ona latou iloa 
o le atoatoa o mea uma·e faalagolago lea i luga o 
Lau poloaiga ma Lau afioga, ma o le uiga lelei o 
se gaoioiga e faaleleia lea i Lau faatagaina ma le 
maliega lelei o Lou finagalo, ma mafai ai ona iloa 
o pulega o galuega a tagata o loo i ai lea i totonu o 
le taofiga e Lau taliaina ma Lau tulafono. Fai lenei 
mea ia iloa ia te i latou, e leai lava se mea tusa 
po o le a e taofia ai i latou mai Lou Matagofie, 
o ia lava aso na alaga mai ai le Keriso: “E Ou 
malo uma lava. Oe na le Tama o le Agaga (lesu)”; 
na alaga atu ai Lau Uo (Moameta): “Oe na le 
PeleSili, ia viia pea Oe, ona ua faaalia e Lau Afio 
Lou Matagofie, ma tusia mo Ou tagata filifilia 
le mea o le a lagaina ai latou e taunuu atu i le 
nofoaga o le faaaliga o Lou Suafa Aupito Silisili, 
na mafua ai ona tagitui tagata uma, vagana ai i 

latou ua faatoina i latou lava mai mea uma vagana 
Oe, ma faasaga atu i latou agai ia te Ia lea o le 
Sapenapaenea o Lau Afio ma le Faifaaaliga o Ou 
ta’u”.

Lo’u Alii e, o la lea o Lau Lala faatasi ma Lau 
vaega uma ua tatalaina i le aso lenei le latou anap-
ogi, ina ua uma ona anaana i ai i totonu o lotoa o 
Lou maota, ma lo latou naunautai ia faamalieina 
Oe. Ia totofiina e Oe mo la ma i latou ae maise i 
latou uma sa ulufale atu i Lou faatasi mai, i aso 
na o mea lelei uma sa faatatauina e Oe i Lau Tusi. 
Faaoloaina i latou i le mea o le a aoga ia te i latou, 
i le olaga lenei ma le olaga atali.

E moni, o Oe o le Silafia-Uma, o le Poto-Uma.
.............................................................  B A H Á ʼ U ’ L L Á H

TATALO MO AAO O LE FUATAIGA  
A LE ATUA

Malamalama ma le mamalu, faamanuiaga 
ma viiga ia faaeeina atu lea i Aao o Lana 
Fuata’iga, mai ia i latou o lo’o i ai le malosi’aga o 
le malamalama lea e faasusulu atu ai i luma ma 
faavaeina ai le amiotonu e pei o le pule e filifilia 
ai o loo i le Atua lea, o le Mamana uma Leuna’ia 
o le Malosi, o le Leuna’ia o i latou ia o lo’o fafati 
mai ai vasa o faamanuiaga atoa ma le manogi 
sasala o le finagalo malie ma le mamalu o le Atua, 
le Alii o tagata ala, e pei ona faalauteleina. Matou 
te augani faatauanau i Lau Afio—Faaneetaga ia 
te ia—ina ia malutia i Iatou mai i le mana o Lona 
taunu’uga, ma puipuia i Iatou mai le mana malosi 
o Lana pule silisiliese ma fesoasoani ia i latou ia 
Iatou faamasani atu Lona malosi lea e malo ai i 
luga o mea uma lava sa faia. Silisiliese le Mamana 
o a le Atua ia, o le Faaola o lagi ma o le Alii o le 
Malo o Suafa.
.............................................................  B A H Á ʼ U ’ L L Á H

